
I. Përmbledhje ekzekutive  

Ky raport është hartuar në kuadër të Projektit "Përmirësimi i cilësisë së drejtësisë me qasje të 

orientuar nga mbrojtja dhe mbështetja e viktimave të dhunës seksuale, duke përdorur 

monitorimin dhe ndërgjegjësimin si mjete ndryshimi", i cili zbatohet nga Qendra për Nisma 

Ligjore Qytetare si pjesë e një nën-granti të dhënë nga Komiteti Shqiptar i Helsinkit (KSHH) 

dhe financohet nga Bashkimi Evropian përmes programit "Shoqëria Civile Kundër 

Korrupsionit: Nga një sfidë e brendshme në një përgjigje Evropiane".  

Projekti është zbatuar nga Qendra për Nisma Ligjore Qytetare në partneritet me organizatat 

“Gruaja tek Gruaja” dhe “Jona”, gjatë periudhës dhjetor 2024 – nëntor 2025. Ai synon të 

përmirësojë cilësinë e drejtësisë penale për rastet e dhunës dhe krimeve seksuale nëpërmjet 

monitorimit të vendimeve gjyqësore, forcimit të kapaciteteve të profesionistëve të së drejtës 

dhe rritjes së ndërgjegjësimit publik mbi standardet e drejtësisë së orientuar drejt viktimës, me 

qëllim promovimin e zbatimin e të drejtave të viktimave për informacion, mbrojtje dhe 

mbështetje gjatë procesit gjyqësor. 

Ndër objektivat kryesore kanë qenë përmirësimi i cilësisë së dhënies së drejtësisë përmes 

analizës dhe zbatimit të rekomandimeve të dala nga monitorimi i vendimeve gjyqësore mbi 

veprat penale të parashikuara nga nenet 100–108/a dhe 121/a të Kodit Penal, në funksion të 

adresimit të dhunës seksuale, dhunës ndaj të miturve dhe veprave të ngjashme si dhe, rritja e 

ndërgjegjësimit të gjyqtarëve, profesionistëve të së drejtës dhe komunitetit në përgjithësi mbi 

një drejtësi cilësore të orientuar drejt mbrojtjes së viktimave, duke ndërthurur monitorimin 

gjyqësor dhe ndërgjegjësimin publik e profesional si instrumente plotësuese për përmirësim.  

Analizimi i vendimeve gjyqësore për rastet e dhunës seksuale ndihmon për të kuptuar nëse ligji 

zbatohet në mënyrë të drejtë dhe të qëndrueshme, nëse viktimat arrijnë të marrin drejtësi apo 

përballen me pengesa (vonesa, mosbesim, viktimizim të dytë), se si gjykatat interpretojnë 

konceptet kyçe ligjore, si p.sh. pëlqimi, rezistenca, pendimi, pajtimi, detyrimi apo 

besueshmëria e dëshmisë së viktimës. Adresimi me efektivitet i rasteve të dhunës seksuale 

lidhet me faktorë si, nga formulimi i dispozitave penale, ashtu edhe nga harmonizimi i tyre me 

standardet ndërkombëtare. Harmonizimi i legjislacionit penal shqiptar me instrumente 

ndërkombëtare të ratifikuara nga shteti shqiptar si Konventa e Stambollit, CEDAË apo 

Konventa “Mbi të Drejtat e Fëmijëve” jo gjithmonë përbën në vetvete një garanci për zbatimin 

efektiv të tij, pasi ndikimi dhe kuptimi real i normave penale varet nga zbatimi praktik i tyre 

nga gjykatat, përmes qartësisë, qëndrueshmërisë dhe uniformitetit. Analiza ndihmon të 

evidentohen raste që ngrenë  dyshime kur mbledhja apo interpretimi i provave ka qenë i 

pamjaftueshëm, kur rrethanat lehtësuese dobësojnë mbrojtjen e viktimës, kur normat e dënimit 

janë të ulëta ose ka marrëveshje për pranimin e fajësisë, kur shërbimet mbështetëse nuk i 

përgjigjen situatës komplekse në të cilën është viktima e krimeve seksuale, veçanërisht kur 

është i/e mitur.    

Përmes analizës së vendimeve gjyqësore mund të identifikohen si praktikat e mira, ashtu edhe 

problematikat në lidhje me mungesën e ndjeshmërisë gjinore, mungesën e referimit apo 

http://sim.ky/

zbatimit të standardeve ndërkombëtare (GJEDNJ, CEDAË, jurisprudenca ndërkombëtare 

penale), si edhe mungesën e unifikimit të praktikës gjyqësore.  

Analiza e rezultateve ndihmon të vlerësohet niveli i garancive dhe mbrojtjes së të drejtave të 

viktimës dhe shmangia e viktimizimit të dytë. Ky synim arrihet duke analizuar nëse viktimat 

trajtohen me dinjitet dhe respekt gjatë gjithë procesit dhe pas tij, nëse mbrohen privatësia, 

siguria dhe integriteti psikologjik dhe nëse mekanizmat e drejtësisë fuqizojnë apo ri-

traumatizojnë viktimat. Trajtimi i papërshtatshëm i rasteve të dhunës seksuale nga gjykatat 

mund të përbëjë vetë një formë diskriminimi. 

Një analizë sistematike e rezultateve ndihmon gjithashtu, edhe për të forcuar llogaridhënien 

institucionale. Kjo do të kërkonte që policia, prokuroria, gjykatat, institucione të tjera në nivel 

qendror dhe vendor, apo edhe Organizatat e Shoqërisë Civile, të bashkëpunojnë në mënyrë 

efektive, që trajnimet ndërdisiplinore të jenë të vazhdueshme dhe të promovohet transparenca 

e besimi publik në institucionet e drejtësisë.  

Ky raport pasqyron analizën e vendimeve të Gjykatës së Apelit të Juridiksionit të Përgjithshëm 

dhe Gjykatave të Shkallës së Parë të Juridiksionit të Përgjithshëm Lezhë dhe Sarandë për 

periudhën 2020–2024, duke u bazuar në një metodologji të hartuar dhe zbatuar nga ekspertë të 

fushës. Në sajë të këtij monitorimi, në këtë raport do të analizohen edhe elementë si: mbrojtja 

e të dhënave personale të viktimave, referimi i konventave ndërkombëtare (CEDAË, Konventa 

e Stambollit, KEDNJ) në arsyetim, cilësia e arsyetimit gjyqësor, respektimi i procesit të rregullt 

ligjor, roli i mbrojtjes ligjore dhe përdorimi i standardeve të gjykatës së apelit nga gjykatat e 

shkallës së parë. 

Analiza e vendimeve gjyqësore të dhëna nga gjykatat fokus i këtij monitorimi, tregon se vepra 

Penale “Ngacmim’ seksual” (Neni 108 i Kodit Penal), është rasti më i shpeshtë i krimeve 

seksuale, në 33% të çështjeve të analizuara. 95% e çështjeve të analizuara janë vetëm me një 

të pandehur, 100% të seksit mashkull. Numri i viktimave në shumicën e rasteve është 1 viktimë 

(92%). Shumica dërrmuese e çështjeve të analizuara përfshijnë viktima femra (85%) dhe në 

rreth 67% të rasteve viktimat janë të mitura. Në më shumë se 80% të vendimeve të analizuara, 

gjykatat kanë kryer një arsyetim të qartë dhe të mbështetur në provat e administruara gjatë 

shqyrtimit gjyqësor, pavarësisht se gjetjet e monitorimit tregojnë se administrimi i  provave 

shkencore përmendet në vetëm 59% të vendimeve.  

Në lidhje me përfaqësimin me avokatë rezulton se, 88% e të pandehurve kanë qenë të 

përfaqësuar nga avokatë, ndërsa vetëm 38% e viktimave kanë pasur mbrojtës ligjorë gjatë 

procesit. Në 97% të vendimeve mungon çdo referencë për informimin e viktimës mbi të drejtat 

e saj procedurale, si dhe nëse ajo është njoftuar për të drejtën për përfaqësim. Viktima pyetet 

si dëshmitare në vetëm 13% të rasteve. Në përgjithësi nuk ka të dhëna për identitetin e viktimës. 

Në 84% të vendimeve të publikuara identiteti i viktimës mund të kuptohet, përmes referencave 

ndaj vendbanimit, lidhjeve familjare, moshës së saktë apo elementeve të kontekstit social.  

Gjetjet kryesore të monitorimit përkthehen në këtë raport përfundimtar në rekomandime 

konkrete, të cilat do të përdoren për avokim nga organizatat e shoqërisë civile (OSHC) dhe do 

të ndahen me Këshillin e Lartë Gjyqësor (KLGJ), gjykatat e shkallës së parë të juridiksionit të 

përgjithshëm, Gjykatën e Apelit të Juridiksionit të Përgjithshëm,  61 mekanizmat e Koordinuar 

të Referimit (MKR) dhe Rrjetin e Monitorimit kundër Dhunës me Bazë Gjinore (MNAGBV). 

QNL dhe organizatat partnere synojnë që nëpërmjet hartimit dhe shpërndarjes së këtij raporti, 

të kontribuojnë më tej në rritjen e ndërgjegjësimit të gjyqtarëve dhe profesionistëve të së drejtës 

mbi cilësinë e drejtësisë dhe respektimin e të drejtave të viktimave; forcimin e rolit të OSHC-

ve dhe rrjeteve avokuese përmes përdorimit të gjetjeve dhe rekomandimeve në avokim 

kombëtar dhe lokal; ndërgjegjësimin e komuniteteve lokale për standardet e drejtësisë cilësore 

dhe të drejtat e viktimave; përdorimin e rekomandimeve dhe gjetjeve kryesore të raportit për 

hartimin e politikave shtetërore për përdorim institucional si dhe përmirësimin afatgjatë të 

praktikave gjyqësore përmes integrimit të rekomandimeve në punën e gjyqtarëve dhe 

institucioneve. 

 

 

II. Metodologjia e Monitorimit 

Monitorimi u bazua në analizën e detajuar sipas skedës së monitorimit, e cila u përgatit 

paraprakisht nga dy ekspertë të Projektit. Skeda përfshinte aspekte themelore që lidhen me 

respektimin e procesit të rregullt ligjor nga gjykatat, me një drejtësi që respekton standardet 

ndërkombëtare si një drejtësi miqësore për viktimat e dhunës seksuale. Monitorimi përfshiu 

vendimet gjyqësore të dhëna gjatë viteve 2020-2024 që lidhen me veprat penale të karakterit 

seksual, të dhëna nga Gjykata e Shkallës së Parë të Juridiksionit të Përgjithshëm Sarandë, 

Gjykata e Shkallës së Parë të Juridiksionit të Përgjithshëm Lezhë dhe Gjykata e Apelit të 

Juridiksionit të Përgjithshëm1. Në sajë të skedës dhe metodologjisë të hartuara me kujdes, 

procesi i monitorimit u krye nga 3 monitoruese me eksperiencë në këtë fushë.  

Nëpërmjet të dhënave të gjetura në 88 vendime gjyqësore, ky monitorim synon të vlerësojë në 

mënyrë gjithëpërfshirëse respektimin e të drejtave të viktimave të dhunës seksuale dhe 

zbatimin e standardeve ligjore kombëtare e ndërkombëtare nga gjykatat shqiptare. 

Gjykata e Shkallës së Parë të Juridiksionit të Përgjithshëm Lezhë ka në organikën e saj 11 

(njëmbëdhjetë) gjyqtarë me organikë ende të paplotësuar (sipas të dhënave deri në fund të vitit 

2024). Për shkak të madhësisë së vogël të gjykatës, shpërndarja në dhoma dhe seksione (penale 

dhe civile) nuk mund të realizohet. Gjithashtu për këtë shkak, ndarja në trupa gjykues nuk 

mund të realizohet, prandaj nuk janë krijuar seksione për shqyrtimin e kërkesave të seancës 

paraprake në çështjet penale. Por me vendim të zëvendëskryetarit të gjykatës, gjatë vitit 2024 

janë caktuar gjyqtarët e specializuar për gjykimin e çështjeve penale me të mitur në konflikt 

me ligjin ose të mitur viktimë nga vepra penale. Gjatë vitit 2024 në Gjykatën e Shkallës së Parë 

të Juridiksionit të Përgjithshëm Lezhë janë shqyrtuar në total 5439 çështje (të natyrës penale, 

penale-administrative, civile dhe familjare). Nga totali i çështjeve të gjykuara rezulton se, në 

lëndë penale janë gjykuar gjithsej 2390 çështje, ndërsa në lëndën civile dhe familjare janë 

gjykuar 1759 çështje. Gjatë vitit 2024, Gjykata e Shkallës së Parë të Juridiksionit të 

Përgjithshëm Lezhë gjykoi 3 çështje me objekt nenin 121/a i Kodit Penal.  

Në Gjykatën e Shkallës së Parë të Juridiksionit të Përgjithshëm Sarandë gjatë vitit 2024 kanë 

ushtruar efektivisht funksionin vetëm 6 gjyqtarë, nga 7 që është organika e plotë. Gjykata për 

shkak të numrit të vogël të gjyqtarëve nuk është e ndarë në dhoma, por sipas vendimit të 

Këshillit të Gjykatës janë formuar dy trupa gjykues. Ndërsa është krijuar dhe vazhdon 

funksionimin vetëm seksioni për gjykimin e çështjeve të drejtësisë për të mitur. Gjatë vitit 2024 

në gjykatë janë regjistruar 2339 çështje të reja. 

Gjykata e Apelit të Juridiksionit të Përgjithshëm (GjAJP) me kompetencë tokësore mbi gjithë 

territorin e Republikës së Shqipërisë për ankimet ndaj çështjeve penale dhe civile të ardhura 

nga 13 gjykatat e shkallës së parë të juridiksionit të përgjithshëm në vend, me një strukturë prej 

78 gjyqtarë vijoi edhe gjatë vitit 2024 të kryejë veprimtarinë e saj me një numër efektiv prej 26 

gjyqtarë mesatarisht. Numri i çështjeve të shqyrtuara në total për vitin 2024 në GjAJP është 

9850 çështje gjyqësore. Nga totali i çështjeve të gjykuara rezulton se janë gjykuara 6025 çështje 

penale dhe 3825 çështje civile.  

Aspektet kryesore të skedës së monitorimit dhe bazës së të dhënave të krijuara enkas për këtë 

qëllim, përfshijnë pasqyrimin e të dhënave kryesore identifikuese të çështjeve të tilla si numri 

i çështjes, gjyqtari që gjykoi çështjen, palët në proces, prania e mbrojtjes së të pandehurit 

përmes një avokati, verifikimi i objektit të çështjes nëse lidhej me një nga veprat penale të 

parashikuara në Kodin Penal që trajtojnë krimet seksuale, si p.sh. marrëdhënie seksuale ose 

 
1 Në vendimet e Gjykatës së Apelit të Juridiksionit të Përgjithshëm janë përfshirë vendime të gjykatave të apelit 

përpara hartës së re gjyqësore (5 vendime Gjykata e Apelit Durrës, 1 vendim Gjykata e Apelit Gjirokastër, 1 

vendim Gjykata e Apelit Korçë).   

homoseksuale me të mitur, me dhunë apo nën kërcënim, ngacmim seksual, përndjekje, ose 

vepra të tjera të ngjashme, në varësi të dispozitës së aplikuar në rastin konkret si dhe fazën në 

të cilën ndodhej procesi gjyqësor (seancë paraprake/gjykim në themel/gjykim në apel/Gjykata 

e Lartë). 

Metodologjia e monitorimit kërkonte gjithashtu që të vlerësohej mënyra se si gjykata kishte 

trajtuar viktimën, duke u përqendruar në njoftimet që i ishin bërë asaj, njohjen me të drejtat 

përmes komunikimit verbal apo shkrimor, dhe përfaqësimin ligjor që mund të ishte siguruar 

nga vetë viktima, organizata jofitimprurëse apo gjykata. Po ashtu, duhet të identifikohej nëse 

në vendimin përfundimtar ishin ruajtur të dhënat personale të viktimës dhe nëse ishin 

respektuar standardet e mbrojtjes së privatësisë.  

Metodologjia e monitorimit përfshinte gjithashtu analizën e zhvillimit të seancës – nëse ajo 

ishte mbajtur me dyer të hapura apo të mbyllura – si dhe nëse ishin administruar prova 

shkencore apo dëshmi nga ekspertë dhe specialistë që kishin ndërvepruar me viktimën 

(psikologë, mjekë, punonjës socialë), mënyra e pyetjes së viktimës dhe nëse kishte pasur 

ballafaqim me të pandehurin gjatë procesit. 

Një tjetër aspekt i rëndësishëm i metodologjisë së monitorimit lidhej me cilësimin juridik të 

veprës penale, me arsyetimin e vendimit gjyqësor dhe analizën e provave të shqyrtuara,  nëse 

vendimi përfundimtar kishte marrë në konsideratë rrethanat lehtësuese dhe rënduese, pasojat e 

veprës dhe nëse ishte bërë referim ndaj standardeve ndërkombëtare apo jurisprudencës 

përkatëse. 

Në kuadër të mbështetjes së viktimës, metodologjia e monitorimit kërkonte të identifikohej 

nëse në vendim kishte të dhëna për ofrimin e shërbimeve të ndihmës apo rehabilitimit, nëse 

njoftimi i vendimit përfundimtar ishte bërë në mënyrë të rregullt, si dhe kohëzgjatja e procesit 

gjyqësor nga momenti i regjistrimit të çështjes, deri në shpalljen e vendimit. 

Një nga kufizimet e monitorimit të vendimeve gjyqësore përfundimtare mund të jetë fakti se  

të dhënat e analizuara përfshijnë të dhënat/informacionet e gjendura/përmendura në vendimin 

gjyqësor përkatës. Disa aspekte procedurale mund të mos përmenden në vendim por mund të 

jenë pasqyruar përgjatë procesit gjyqësor në procesverbal apo përmbajtjen e dosjes gjyqësore, 

por këto të fundit nuk kanë qenë objekt monitorimi.   

III. Analiza e përgjithshme e kuadrit ligjor penal  

Raporti trajton në vijim në mënyrë narrative nenet 100 - 108/a dhe 121/a të ligjit nr. 7895, datë 

27.1.1995, “Kodi Penal i Republikës së Shqipërisë” i ndryshuar, duke sjellë një analizë të 

përgjithshme të qëllimit të dispozitave penale të Seksioni VI “Krime Seksuale”. Ky seksion  ka 

pësuar ndryshime thelbësore kryesisht gjatë viteve 2012 - 2013, ndryshime të cilat synuan të 

sigurojnë përputhshmërinë e tyre me Konventën e Këshillit të Evropës “Për parandalimin dhe 

luftimin e dhunës ndaj grave dhe dhunës në familje” (Konventa e Stambollit), Konventën e 

Organizatës së Kombeve të Bashkuara (OKB) për Eliminimin e të gjitha Formave të 

Diskriminimit ndaj Grave (CEDAW-t) dhe legjislacionin e BE-së. Sfidat e harmonizimit të të 

drejtave të viktimës së dhunës seksuale mbeten ende prezente, prandaj interpretimi i vendimeve 

të gjykatave në përputhje me standardet ndërkombëtare mbetet i një rëndësie thelbësore.   

Neni 100 “Marrëdhënie seksuale ose homoseksuale me të mitur”: Ky nen luan rol kyç në 

mbrojtjen e të miturve nga abuzimi seksual dhe nga shfrytëzimi për shkak të pjekurisë së 

pamjaftueshme. Objekti i mbrojtjes nga ky parashikim ligjor është i dyfishtë, pasi synon të 

mbrojë (i) lirinë, paprekshmërinë dhe integritetin seksual të të miturit, dhe (ii) zhvillimin e 

shëndetshëm psikologjik e moral të tij. Përgjegjësia penale në rastin e kësaj dispozite lind nga 

prania e njërit kusht pra, vetëm qenien nën 14 vjeç ose mos arritjen e pjekurisë seksuale, pa 

qenë e nevojshme përmbushja e tyre njëherazi.2  

Neni 101 “Marrëdhënie seksuale ose homoseksuale me dhunë me të mitur të moshës 14-18 

vjeç”: Dispozita mbron integritetin seksual dhe moral të të miturit 14 -18 vjeç, lirinë për të 

vendosur vetë për jetën seksuale dhe zhvillimin e shëndetshëm psikologjik dhe social të 

adoleshentëve. Element dallues i kësaj vepre penale është ana objektive e saj që ka të bëjë me 

përdorimin e dhunës fizike, kërcënimin, presionin psikologjik ose çdo formë detyrimi që e 

privon viktimën nga mundësia e refuzimit. Dhunë mund të përfshijë edhe përdorimin e 

substancave narkotike ose alkoolike për ta bërë viktimën të paaftë për rezistencë për kryerjen 

e marrëdhënieve seksuale ose homoseksuale.3  

 

Neni 102 “Marrëdhënie seksuale me dhunë me të rritur”: Ky nen ka qëllim të mbrojë lirinë 

dhe integritetin seksual të personave të rritur, duke ndëshkuar çdo akt seksual që kryhet pa 

pëlqimin e tyre dhe përmes dhunës, detyrimit ose shfrytëzimit të gjendjes së viktimës. Objekti 

i mbrojtjes është liria seksuale dhe integriteti moral e fizik i individit. Edhe në këtë dispozitë, 

ana objektive ka të bëjë me kryerjen e marrëdhënieve seksuale me përdorim dhune fizike, 

kërcënimi ose shfrytëzimi i gjendjes së paaftësisë së viktimës, shantazhi, manipulimi 

emocional ose abuzimi me pozitën. Mosprania e pëlqimit është thelbësore për ekzistencën e 

veprës, çka do të thotë se nuk kërkohet që viktima të provojë “rezistencë fizike” — mjafton 

mungesa e pëlqimit të qartë dhe e lirë.4  

 

Neni 102/a “Marrëdhëniet homoseksuale me dhunë me të rritur”: Ky nen ka qëllim të 

garantojë mbrojtjen e lirisë seksuale së çdo individi, pavarësisht orientimit seksual, të 

ndëshkojë çdo akt marrëdhënieje homoseksuale të detyruar që kryhet përmes dhunës, 

kërcënimit ose detyrimit psikologjik, të eliminojë çdo trajtim diskriminues në zbatim të 

parimeve të barazisë dhe mosdiskriminimit, në zbatim të nenit 18 të Kushtetutës, dhe nenit 14 

të Konventës Evropiane për të Drejtat e Njeriut (KEDNJ). Ana objektive si element dallues 

konsiston në përdorimin e dhunës ose kërcënimit, ose çdo formë force fizike, detyrimi 

psikologjik, shantazhi apo kërcënimi për dëmtim fizik ose ekspozim publik. 5 

 
2 Ndryshuar  me  ligjin  nr.  8733,  datë  24.1.2001; ndryshuar  fjalët  në  paragrafin  e  dytë  dhe  të  tretë  me  

ligjin nr.  144/2013,  datë  2.5.2013 
3 Ndryshuar  me  ligjin  nr.  8733,  datë  24.1.2001 
4 Ndryshuar paragrafi i I, II me ligjin  nr. 8733, datë  24.1.2001; ndryshuar paragrafi i  parë  me  ligjin  nr.  

144/2013, datë  2.5.2013 
5 Shtuar me ligjin nr. 8733, datë 24.1.2001; ndryshuar me ligjin nr. 23/2012, datë 1.3.2012 

Neni 103 “Marrëdhënie  seksuale  ose  homoseksuale  me  persona  të pazotë për t’u mbrojtur”: 

Ky nen synon të mbrojë dinjitetin, integritetin fizik dhe psikologjik të personave vulnerabël që, 

për shkak të paaftësisë mendore, fizike ose gjendjes psiko-sociale, nuk mund të japin pëlqim 

të vlefshëm për marrëdhënie seksuale. Çdo marrëdhënie seksuale në këto kushte çmohet se 

përbën akt të imponuar dhe, rrjedhimisht, barazohet me dhunën seksuale, edhe në mungesë të 

përdorimit fizik të forcës. Ndryshimet ligjore në këtë dispozitë janë në përputhje me nenin 23 

të Konventës së OKB-së për të Drejtat e Personave me Aftësi të Kufizuara (CRPD), që kërkon 

mbrojtje të barabartë të të drejtës për integritet personal dhe për mbrojtje nga abuzimi, si dhe 

me nenin 36 të Konventës së Stambollit, që ndalon aktet seksuale të kryera ndaj personave që 

nuk mund të japin pëlqim të vlefshëm. Pëlqimi duhet të jepet vullnetarisht si rezultat i vullnetit 

të lirë të personit të vlerësuar në kontekstin e rrethanave më të afërta. 6 

 

Neni 104 “Marrëdhënie  seksuale  ose  homoseksuale  me  kërcënim  me përdorimin  e  armës”: 

Dispozita synon të mbrojë lirinë seksuale të individit nga çdo formë imponimi përmes 

kërcënimit të jetës ose integritetit fizik. Ligjvënësi shqiptar ka dashur të theksojë se përdorimi 

i armës, edhe si mjet frikësimi psikologjik, e rrit në mënyrë të ndjeshme rrezikshmërinë 

shoqërore të veprës penale. Ky nen është një formë e rënduar e dhunës seksuale, ku elementi 

shtesë është kërcënimi me armë, një mjet që krijon frikë të menjëhershme dhe ndikon në 

vullnetin e viktimës për të kundërshtuar aktin. Përdorimi i armës e zhvesh viktimën nga çdo 

formë autonomie personale, shkakton trauma të thella psikologjike dhe ndjenja të pasigurisë 

sociale si dhe shfaq rrezikshmëri të lartë për rendin publik, sepse autori jo vetëm kryen dhunë 

seksuale, por edhe shkel rregullat e sigurisë dhe posedimit të armëve. 7 

 

Neni 105 “Marrëdhënie  seksuale  ose  homoseksuale  duke  shpërdoruar detyrën”: Dispozita 

synon të mbrojë lirinë seksuale dhe integritetin moral të individëve, por njëkohësisht edhe 

besimin publik në funksionimin e drejtë dhe etik të institucioneve shtetërore dhe shërbimeve 

publike. Ligji ndalon çdo formë të imponimit ose manipulimit seksual që vjen si rezultat i 

pozitës hierarkike, autoritetit, varësisë apo besimit profesional. Ky nen nuk kërkon përdorimin 

e dhunës fizike, por nuk duhet përjashtuar dhuna morale ose psikologjike, që rrjedh nga 

pozicioni i pushtetit apo varësisë së viktimës. Edhe nëse viktima pranon aktin seksual, pëlqimi 

jepet nën presion ose frikë për humbjen e vendit të punës, përfitimeve apo trajtimit të padrejtë. 

Kjo normë penale paraqet edhe rëndësi sociale, pasi rregullimi ligjor është thelbësor për 

garantimin e etikës dhe integritetit në sektorin publik, mbrojtjen e viktimave që janë në pozitë 

të dobët varësie dhe forcimin e besimit publik në institucionet shtetërore. 8 

 

Neni 106 “Marrëdhënie seksuale ose homoseksuale me persona në gjini ose nën kujdestari”: 

Ky nen mbron dinjitetin, integritetin moral dhe lirinë seksuale të personave që ndodhen në 

pozita të varësisë biologjike, ligjore apo sociale. Synimi kryesor është parandalimi i abuzimit 

me autoritetin që buron nga raporti i gjinisë ose kujdestarisë, ku personi në pozita më të forta 

 
6 Ndryshuar me ligjin nr. 8733, datë 24.1.2001 
7 Ndryshuar me ligjin nr. 8733, datë 24.1.2001 
8 Ndryshuar  me  ligjin  nr.  8733,  datë  24.1.2001 

mund të ushtrojë presion, ndikim ose manipulim emocional ndaj viktimës. Kjo dispozitë është 

e rëndësishme sepse synon të mbrojë integritetin moral të familjes dhe institucioneve të 

kujdesit, parandalon abuzimet seksuale që ndodhin në mjedise të besimit (familje, shkollë, 

qendra sociale), por edhe thekson përgjegjësinë penale të kujdestarit. 9 

 

Neni 107 “Marrëdhënie  seksuale  ose  homoseksuale  në  vende  publike”: Ky nen synon të 

mbrojë moralin publik dhe rendin shoqëror, duke ndaluar sjellje seksuale që zhvillohen në 

hapësira të hapura ose të aksesueshme nga publiku, pavarësisht nëse marrëdhënia ka qenë e 

pëlqyer apo jo nga personat pjesëmarrës. Norma ligjore ka për qëllim të penalizojë ato akte 

seksuale që janë kryer në hapësira publike të dukshme (automjete në rrugë, plazhe publike, 

oborre institucionale), ose edhe sjellje që provokojnë ose shqetësojnë publikun. Në këtë rast 

synohet mbrojtja e rendit dhe moralit publik nga shfaqjet e papërshtatshme, por duhet 

interpretuar në mënyrë që të mos cenojë të drejtën e individit për jetën private. 10 

 

Neni 107/a “Dhuna  seksuale”: Ky nen formalizon dhe zgjeron kuptimin e dhunës seksuale, 

duke përfshirë jo vetëm aktet e përdhunimit, por edhe veprime të tjera që shkelin integritetin 

seksual të individit. Dispozita synon të mbrojë krahas integritetit seksual dhe lirinë personale 

të çdo individi, pavarësisht moshës ose marrëdhënieve me autorin e veprës penale. 11 

 

Neni 108 “Vepra  të  turpshme”: Ky nen ka qëllim të mbrojë moralin dhe rendin publik, duke 

parandaluar ekspozimin e sjelljeve që mund të turpërojnë shoqërinë, të parandalojë abuzime 

seksuale në hapësira publike, ku viktima mund të ndikohet. Ai përdoret për të ndëshkuar sjelljet 

seksuale që shkelin normat e moralit, por nuk përbëjnë përdhunim ose dhunë. Zbatimi përfshin 

shpesh ekspozim në rrugë, parqe, lokale ose media, ngacmime publike ose aktet provokuese të 

seksit. Norma penale është në përputhje me Konventën e Stambollit, që parashikon mbrojtjen 

e integritetit seksual dhe parandalimin e çdo forme të ngacmimit publik. Zbatimi në praktikë 

kërkon një vlerësim të kujdesshëm për të mos cenuar të drejtat e privatësisë dhe lirinë seksuale 

të individit. 12  

 

Neni 108/a “Ngacmimi  seksual”: Ky nen formalizon mbrojtjen ligjore për viktimat e sjelljeve 

me karakter seksual që shkaktojnë shqetësim, duke e dalluar nga aktet e dhunës seksuale ose 

marrëdhëniet e detyruara. Qëllimi i dispozitës është të mbrojë dinjitetin dhe integritetin e 

viktimave nga sjelljet me karakter seksual që nuk përbëjnë përdhunim, por krijojnë një ambient 

të pakëndshëm ose kërcënues, si dhe të parandalojë ngacmimin seksual në punë, shkollë, 

institucione apo hapësira publike. 13 

 

Neni 121/a “Përndjekja”: Qëllimi i dispozitës është të mbrojë individin nga sjelljet obsesive 

dhe kërcënuese që krijojnë frikë ose shqetësim të vazhdueshëm si dhe të parandalojë shfaqjen 

 
9 Ndryshuar  me  ligjin  nr.  8733,  datë  24.1.2001 
10 Shtuar  me  ligjin  nr.  8733,  datë  24.1.2001 
11 Shtuar  neni  107/a  me  ligjin  nr.  144/2013,  datë  2.5.2013 
12 Ndryshuar  me  ligjin  nr.  8733,  datë  24.1.2001; ndryshuar  me  ligjin  nr.  23/2012,  datë  1.3.2012; shtuar  

paragrafët  me  ligjin  nr.  144/2013,  datë 2.5.2013 
13 Shtuar  neni  108/a  me  ligjin  nr.  144/2013,  datë  2.5.2013 

e dhunës fizike ose seksuale që shpesh shfaqet pas sjelljeve të përsëritura të përndjekjes. 

Përndjekja mund të shfaqet me veprime të përsëritura si ndjekje fizike, telefonata të 

vazhdueshme, mesazhe, komunikime elektronike, paraqitje të padëshiruara, të cilat krijojnë 

frikë, shqetësim ose pasiguri të vazhdueshme të viktimës. 14 

 

IV. Analiza krahasuese përmbajtjesore dhe statistikore e vendimeve gjyqësore: Tendencat e 

Praktikës Gjyqësore (Praktikat e mira dhe Problematikat në Zbatimin Praktik të Ligjit) 

Raporti përmban një analizë materiale dhe statistikore të të dhënave të nxjerra nga vendimet 

gjyqësore sipas kritereve specifike të evidentuara në skedën e monitorimit. Vendimet që u 

monitoruan janë pjesë e vendimmarrjes së gjykatave të përzgjedhura për kategorinë e veprave 

penale në fokus të këtij raporti gjatë periudhës së monitorimit. Analiza përmbajtjesore dhe 

statistikore e gjetjeve evidenton tendencat interpretuese që janë duke formësuar praktikën 

gjyqësore. Qëllimi i kësaj analize është evidentimi i praktikave të mira si dhe i nevojës për 

përmirësim të cilësisë së drejtësisë, me qasje të orientuar nga mbrojtja dhe mbështetja e 

viktimave të dhunës seksuale.  

(Shënim: në rastet kur të dhënat kanë qenë të paqarta apo inekzistente në vendim, eksperti 

monitorues ka shënuar N/A pra të dhëna të munguara, ky shënim mbahet parasysh kur lexohen 

tabelat dhe grafikët e mëposhtëm.)  

Të dhëna të përgjithshme rreth vendimeve të monitoruara 

Numri total i vendimeve të monitoruara është 88 dhe ndarja sipas gjykatave që kanë dhënë 

vendimin paraqitet në tabelën dhe grafikën më poshtë:  

Gjykata që ka dhënë vendimin Nr. 

Gjykata e Shkallës së Parë e Juridiksionit të Përgjithshëm Sarandë 2 

Gjykata e Shkallës së Parë e Juridiksionit të Përgjithshëm Lezhë 5 

Gjykata e Apelit e Juridiksionit të Përgjithshëm 81 

Total 88 

 
14 Shtuar  me  ligjin  nr.  23/2012,  datë  1.3.2012 

Tabela më poshtë reflekton natyrën e veprës penale të ndarë sipas cilësimit të veprës penale në 

vendimet e monitoruara. Peshën më të madhe e zënë vepra penale “Ngacmimi seksual” (Neni 

108) në gati 33% të vendimeve të monitoruara, e pasuar nga “Marrëdhënie seksuale ose 

homoseksuale me të mitur” (neni 100), 16% të vendimeve të monitoruara,  “Përndjekja” (Neni 

121), 14% të vendimeve të monitoruara, “Marrëdhënie seksuale ose homoseksuale me dhunë 

me të mitur të moshës 14-18 vjeç” (Neni 101), 13% të vendimeve të monitoruara, 

“Marrëdhënie seksuale me dhunë me të rritura” (neni 102), 8% të vendimeve të monitoruara, 

“Marrëdhënie seksuale ose homoseksuale me persona të pazotë për t’u mbrojtur” (Neni 103), 

“Vepra të turpshme” (neni 108), respektivisht 6 % të vendimeve të monitoruara dhe 

“Marrëdhënie seksuale ose homoseksuale me persona në gjini ose nën kujdestari”, 2 % të 

vendimeve të monitoruar.  

Lloji i veprës penale: Nr. 

Marrëdhënie seksuale me dhunë me të rritura (neni 102 i Kodit 

Penal);N.102/1 & 22 KP 

3 

Marrëdhënie seksuale me dhunë me të rritura (neni 102 i Kodit Penal);, 

N.102/1 KP 

2 

Marrëdhënie seksuale me dhunë me të rritura (neni 102 i Kodit Penal);, 

N.102/2 KP 

1 

Marrëdhënie seksuale me dhunë me të rritura (neni 102 i Kodit Penal); 

Ngacmimi seksual (neni 108/a i Kodit Penal); N.102/1-22 & 108/a/2 KP 

1 

Marrëdhënie seksuale ose homoseksuale me dhunë me të mitur të moshës 

14-18 vjeç (N. 101 i Kodit Penal); 

5 

Marrëdhënie seksuale ose homoseksuale me dhunë me të mitur të moshës 

14-18 vjeç (N. 101 i Kodit Penal);, Marrëdhënie seksuale ose homoseksuale 

me persona në gjini ose nën kujdestari (N.106 i Kodit Penal); 

2 

Marrëdhënie seksuale ose homoseksuale me dhunë me të mitur të moshës 

14-18 vjeç (neni 101 i Kodit Penal);, Neni 101 i KP dhe Neni 99 i KP 

(Shkaktimi i vetëvrasjes) 

1 

2

5

81

Lloji i veprës penale: Nr. 

Marrëdhënie seksuale ose homoseksuale me dhunë me të mitur të moshës 

14-18 vjeç (neni 101 i Kodit Penal);, Neni 101/2 KP. 

1 

Marrëdhënie seksuale ose homoseksuale me dhunë me të mitur të moshës 

14-18 vjeç (neni 101 i Kodit Penal);, Përndjekja (neni 121/a i Kodit Penal);, 

Neni 101/1; Neni 121/a/2 

2 

Marrëdhënie seksuale ose homoseksuale me persona në gjini ose nën 

kujdestari (neni 106 i Kodit Penal); 

1 

Marrëdhënie seksuale ose homoseksuale me persona në gjini ose nën 

kujdestari (neni 106 i Kodit Penal);, Përndjekja (neni 121/a i Kodit Penal); 

1 

Marrëdhënie seksuale ose homoseksuale me persona të pazotë për t’u 

mbrojtur (neni 103 i Kodit Penal);, Neni 103/1 KP 

4 

Marrëdhënie seksuale ose homoseksuale me persona të pazotë për t’u 

mbrojtur (neni 103 i Kodit Penal);, Neni 103/2 KP 

1 

Marrëdhënie seksuale ose homoseksuale me të mitur (neni 100 i Kodit 

Penal); 

1 

Marrëdhënie seksuale ose homoseksuale me të mitur (neni 100 i Kodit 

Penal);N.100/1 KP 

8 

Marrëdhënie seksuale ose homoseksuale me të mitur (neni 100 i Kodit 

Penal);N.100/2 KP 

4 

Marrëdhënie seksuale ose homoseksuale me të mitur (neni 100 i Kodit 

Penal);, Përndjekja (neni 121/a i Kodit Penal);N. 100/1 & 121/a KP 

1 

N/A 3 

Ngacmimi seksual (neni 108/a i Kodit Penal); 9 

Ngacmimi seksual (neni 108/a i Kodit Penal);, Neni 108/a/1 KP 3 

Ngacmimi seksual (neni 108/a i Kodit Penal);, Neni 108/a/2 & 284/1 KP 

(Prokurori ka vendosur bashkimin e dy procedimeve në një të vetëm) 

1 

Ngacmimi seksual (neni 108/a i Kodit Penal);, Neni 108/a/2 KP 15 

Ngacmimi seksual (neni 108/a i Kodit Penal);, Neni 124/b/1 i KP 

"Keqtrajtimi i të miturit" 

1 

Përndjekja (neni 121/a i Kodit Penal); 8 

Përndjekja (neni 121/a i Kodit Penal);"Dhuna ne Familje", neni 130/a/1 i 

K.Penal 

1 

Përndjekja (neni 121/a i Kodit Penal); 121/a/2 1 

Përndjekja (neni 121/a i Kodit Penal); dhe Kanosja 1 

Përndjekja (neni 121/a i Kodit Penal);, Neni 121/a/1; Largimi i te burgosurit 

nga vendi i qëndrimit, neni 323 i K.Penal 

1 

Vepra të turpshme (neni 108 i Kodit Penal); 2 

Vepra të turpshme (neni 108 i Kodit Penal); Neni 108/1 KP 1 

Vepra të turpshme (neni 108 i Kodit Penal);Neni 108/2 KP 1 

Vepra të turpshme (neni 108 i Kodit Penal); Neni 108/4 KP 1 

Total 88 

Përsa i përket fazës së gjykimit, proceset e monitoruara ndodheshin kryesisht në gjykatën e 

Apelit (90%) , 2 prej tyre në rigjykim në apel ( 2%) dhe 7 raste në gjykim në themel (8%).  

Faza e gjykimit Nr. 

Gjykimi në apel 79 

Gjykimi në themel 7 

Rigjykim në apel 2 

Total 88 

 

Tabela dhe grafika më poshtë paraqesin kategoritë e vendimeve të monitoruara sipas numrit të 

të pandehurve pjesëmarrës në proceset gjyqësore. Sikurse vihet re nga të dhënat e paraqitura, 

95% e vendimeve gjyqësore të monitoruara kanë pasur vetëm një të pandehur pjesëmarrës në 

proces.  

 

Numri i të pandehurve Nr. 

1 i pandehur 84 

2 të pandehur 1 

4 të pandehur 2 

5 të pandehur 1 

Total 88 

Nga të dhënat e monitoruara në vendime rezulton se në 100% të rasteve, kemi të bëjmë me të 

pandehur të seksit mashkull.  

Seksi i të pandehurit/pandehurve Nr. 

Mashkull 88 

Femër 0 

Total 88 

Të dhënat e mëposhtme tregojnë se në shumicën e vendimeve të monitoruara (88%) të rasteve, 

i pandehuri/të pandehurit ishin të përfaqësuar nga një mbrojtës ligjor, ndërsa në 10 raste ky 

informacion nuk gjendej në brendinë e vendimit gjyqësor.  

A kishte avokat i pandehuri? Nr. 

Po  77 

Jo 1 

N/A 10 

Total 88 

 

Nga të dhënat e monitoruara rezultoi se në 81 vendime (92%) kemi të bëjmë me 1 viktimë të 

veprës penale, në 1 rast me dy viktima dhe në 6 raste nuk ka qenë e qartë për monitoruesin 

identifikimi i numrit të viktimave në vendimin e analizuar.  

Numri i viktimave Nr. 

1 viktimë 81 

2 viktima 1 

N/A 6 

Total 88 

77

1
10

A kishte avokat i pandehuri?

Po Jo N/A

Të dhënat tregojnë se viktima është e seksit femër në shumicën e vendimeve të monitoruara 

(85%) dhe në vetëm 5 raste (6%) viktima është e seksit mashkull, në 9% të rasteve seksi i 

viktimës nuk është i përmendur në vendimin e monitoruar.   

Seksi i viktimës Nr. 

Mashkull 5 

Femër 75 

N/A 8 

Total 88 

Sipas vendimeve të monitoruara rezulton se viktima është i/e mitur në 67% të rasteve dhe i/e 

rritur në 23 % të rasteve. Në 9 vendime apo 10% të rasteve mosha e viktimës nuk është 

përmendur nga gjykata që ka dhënë vendimin.  

Mosha e viktimës Nr. 

I/e mitur 59 

I/e rritur 20 

N/A 9 

Total 88 

 

Mbrojtja e të dhënave personale/sensitive të viktimave në vendimin përfundimtar të 

gjykatës 

Detyrimi i gjykatave ose organeve të tjera proceduese për mbrojtje, për respektimin e jetës 

private dhe fshehtësinë e të dhënave të viktimave të krimeve seksuale, buron nga Kodi i 

Procedurës Penale, neni 58/b, që parashikon të drejtat e viktimës në procesin penal, nga 

Konventa e Stambollit (nenet 30 dhe 56), që kërkojnë marrjen e masave për mbrojtjen e të 

dhënave personale dhe konfidencialitetit të viktimave të dhunës me bazë gjinore, si dhe nga 

Direktiva 2012/29 e BE-së (neni 21) që ndalon publikimin e çdo informacioni që mund të çojë 

në identifikimin e viktimave të dhunës seksuale, përfshirë detaje familjare, shëndetësore ose 

vendndodhje.  

Gjeneralitetet e viktimës gjenden lehtësisht në brendësi të vendimit në shumicën e rasteve 

(84%), ku në 60% të rasteve gjendeshin në brendësi të vendimit, por edhe në krye të tij, pra në 

faqen e parë në 16% të rasteve dhe në 9% të rasteve në krye dhe në brendësi. Vetëm në 16% të 

rasteve këto të dhëna nuk ishin paraqitur në vendim.  

Ku ndodhen gjeneralitetet e viktimës?  Nr. 

N/A 14 

Në brendësi të vendimit 52 

59

20

9

Mosha e viktimës në vendimet e monitoruara

I/e mitur I/e rritur N/A

Në krye të vendimit (faqja e parë) 14 

Në krye të vendimit (faqja e parë) & Në brendësi të vendimit 8 

Total 88 

 

Vendimet me mungesa të mbrojtjes efektive të të dhënave sensitive janë të pakta në numër. 

Vendimet që janë vlerësuar se nuk mbrojnë të dhënat sensitive të viktimës, përfshijnë detaje të 

gjendjes shëndetësore dhe diagnozave të viktimës, përfshirë aftësitë e kufizuara (shurdh-

memeci, diagnoza të lindura); të dhëna identifikuese për fëmijën e lindur si pasojë e abuzimit, 

përfshirë emër, mbiemër dhe vendndodhje (p.sh. “Shtëpia e Fëmijës Vlorë”); referenca të 

panevojshme nga aktet e ekspertimit mjeko-ligjor, që përshkruajnë detaje intime të traumës 

dhe abuzimit. Në disa raste, gjeneralitetet e viktimës janë përmendur disa herë, ndërsa ato të të 

pandehurit janë anonimizuar plotësisht. 

A janë mbrojtur të dhënat personale/sensitive të viktimave në 

vendimin përfundimtar të gjykatës? 

Nr. 

Po 80 

Jo 4 

N/A 4 

Grand Total 88 

 

Në 45% të vendimeve të monitoruara është i mundur identifikimi i gjeneraliteteve të mbrojtësit 

ligjor, trashëgimtarit apo kujdestarit të viktimës dhe subjekteve të tjera asistues si psikologë, 

punonjës socialë, etj. Nga analiza specifike vihet re se në gjysmën e këtyre rasteve në vendim 

janë shënuar gjeneralitetet e kujdestarit të viktimës së veprës penale.  

A janë shënuar në vendim elemente të tjera për identifikimin e 

mbrojtësit/avokatit, trashëgimtarët ligjorë, kujdestarit, 

përfaqësuesit ligjor dhe subjekteve të tjera asistues (psikologë, 

punonjës socialë, PMF etj.)? 

Nr. 

14

8

Jo 48 

Po 40 

Total 88 

 

A janë shënuar në vendim elemente të tjera për identifikimin e 

mbrojtësit/avokatit, trashëgimtarët ligjorë, kujdestarit, 

përfaqësuesit ligjor dhe subjekteve të tjera asistues (psikologë, 

punonjës socialë, PMF etj.)? 

Nr. 

Gjeneralitetet e  subjekteve asistues 3 

Gjeneralitetet e kujdestarit/kujdestareve te viktimës 21 

Gjeneralitetet e kujdestarit te viktimës dhe subjekteve asistues 1 

Gjeneralitetet e kujdestarit te viktimës e mbrojtësit 2 

Gjeneralitetet e kujdestarit te viktimës, te mbrojtësit dhe 

subjekteve asistues 4 

Gjeneralitetet e mbrojtësit 4 

Gjeneralitetet e mbrojtësit dhe subjekteve asistues 4 

Gjeneralitetet e mbrojtësit të të pandehurit 1 

Total 40 

 

Nga analiza e të dhënave statistikore evidentohet nevoja për një qasje të unifikuar të gjykatave 

në lidhje me mbrojtjen efektive të të dhënave personale dhe sensitive. Pavarësisht se qasja 

mbizotëruese siguron mbrojtjen e të dhënave personale, nevoja për të parandaluar 

riviktimizimin mbetet thelbësore. Gjykatat duhet të tregojnë ndjeshmëri maksimale dhe të 

përjashtojnë përjetim të ri të traumës nga ana e viktimës përmes stigmës, turpit apo komentimit 

publik. Frika nga ekspozimi shpesh është arsyeja pse shumë raste nuk raportohen. 

48

40

A janë shënuar në vendim elemente të tjera për 
identifikimin e mbrojtësit/avokatit, trashëgimtarët 

ligjorë, kujdestarit, përfaqësuesit ligjor dhe 
subjekteve të tjera asistues (psikologë, punonjës 

socialë, PMF etj.)?
.

Jo Po

Anonimizimi i të dhënave mund të nxitë raportimin e rasteve, pasi kur viktimat ndihen 

të sigurta se identiteti i tyre do të mbetet i mbrojtur, rritet besimi i tyre në institucionet e 

drejtësisë dhe gatishmëria për të denoncuar krimin. Mbrojtja e të dhënave personale 

minimizon rrezikun për hakmarrje, kërcënime apo presione ndaj viktimës apo 

familjarëve të saj.  

Njohja e viktimës me të drejtat e saj në procesin penal  

Të drejtat e viktimës në procesin penal trajtohen gjerësisht në Kodin e Procedurës Penale, i cili 

është përafruar me instrumente ndërkombëtare, midis të tjerash, edhe me legjislacionin 

procedural penal të BE, konkretisht me Direktivën “2012/29/BE” e Parlamentit Evropian. Në 

rastin e krimeve seksuale, respektimi i këtyre të drejtave është thelbësor për të garantuar 

mbrojtje të viktimës, parandalim të riviktimizimit dhe sigurimin e një procesi të rregullt ligjor. 

Nenet 58, 58/a dhe 58/b të Kodit të Procedurës Penale, parashikojnë në mënyrë të detajuar të 

drejtat e viktimave në përgjithësi dhe të atyre të abuzuara seksualisht në veçanti.   

Tabela dhe grafika më poshtë tregojnë rezultatet e analizës së vendimeve përsa i përket njohjes 

së viktimës me të drejtat e saj nga gjykata. Një aspekt tjetër i monitoruar ka qenë edhe njohja 

e viktimës me të drejtat e saj nga gjykata, mënyra (verbalisht apo kundrejt nënshkrimit të letrës 

së të drejtave) dhe se si ky element reflektohet në vendimin përfundimtar. Në shumicën e 

vendimeve të monitoruara (97%) nuk është përmendur në përmbajtjen e vendimit përfundimtar 

nëse viktima është njohur nga gjykata me të drejtat e saj. Në një rast të vetëm, në vendim citohet 

se viktima është njohur me të drejtat sipas parashikimeve përkatëse të Kodit të Procedurës 

Penale (KPP).  

A është njohur viktima me të drejtat e saj nga gjykata? A ka të 

dhëna për këtë në vendimin përfundimtar? 

Nr. 

Në vendim citohet se viktima është njohur me të drejtat e saj, por 

nuk është përcaktuar mënyra se si.  

1 

Nuk ka asnjë informacion për viktimën 1 

Nuk ka të dhëna fare për njohjen e viktimës me të drejtat e saj në 

vendimin përfundimtar 

85 

Viktima nuk ka marrë pjesë në proces 1 

Total 88 

Nga monitorimi rezulton se njohja e viktimës më të drejtat evidentohet e analizuar shprehimisht 

vetëm në një vendim gjyqësor, që ka pasur për objekt gjykimi “Marrëdhënie seksuale ose 

homoseksuale me të mitur (neni 100 i Kodit Penal)”. Në vendim citohet se: “viktima është 

njohur me të drejtat e saj, dhe në bazë të ligjit nr. 35/2017 të Kodit të Procedurës Penale, u 

parashikua si subjekt i procesit penal viktima e veprës penale. Viktimës iu njohën dhe 

garantuan një sërë të drejtash, si gjatë hetimeve paraprake ashtu edhe gjatë gjykimit”. (shih 

vendimin nr. 52601-00239-23-2021, të Gjykatës së Shkallës së Parë të Juridiksionit të 

Përgjithshëm, Sarandë).  Në këtë rast vendimi i të Gjykatës së Shkallës së Parë të Juridiksionit 

të Përgjithshëm Sarandë evidentohet në këtë analizë si një praktikë e mirë për t’u ndjekur nga 

gjykatat.  

Në funksion të unifikimit të praktikës gjyqësore do të ishte e rekomandueshme që në 

vendimet gjyqësore ky element procedural të gjente reflektim dhe të analizohej. 

Konstatimi i mësipërm nuk është vlerësuar si një mangësi sistemike e vendimeve, pasi nga 

analiza e detajuar e tyre rezulton se tërësia e të drejtave të viktimave të krimeve seksuale është 

vlerësuar në harmoni edhe me garancitë e tjera të evidentuara në vendime si prania e avokatit, 

caktimi kryesisht nga gjykata apo ndihma juridike falas, të analizuara në vijim. Gjithashtu mos 

përmendja në vendimin përfundimtar i këtij aspekti nuk do të thotë që ky hap nuk është kryer 

nga gjykata gjatë procesit gjyqësor por vetëm nuk është përmendur/reflektuar në vendim. Ne 

mendojmë se kontrolli gjyqësor për përmbushjen e kësaj të drejte është mjaft i rëndësishëm 

dhe duhet të gjejë vend në vendimin gjyqësor.  

Mbrojtja e viktimës nëpërmjet përfaqësuesit ligjor  

Nga analiza e vendimeve të monitoruara është vënë re se në (56%) të rasteve, në vendimin 

përfundimtar të dhënë nga gjykata nuk ka referencë nëse viktima është përfaqësuar nga një 

mbrojtës në procesin gjyqësor. Në 38% të vendimeve të monitoruara viktima është përfaqësuar 

nga një mbrojtës ligjor, prej të cilave shumica me avokat kryesisht, të caktuar nga gjykata. 

1

A ka qenë viktima e përfaqësuar nga një mbrojtës/avokat në proces? Nëse 

po, mbrojtësi/avokati është zgjedhur nga vetë viktima dhe përballuar me 

shpenzimet e saj, është siguruar nga klinika ligjore/organizata 

jofitimprurëse, apo është caktuar kryesisht nga gjykata? 

Nr. 

Gjatë marrjes në pyetje nga organi akuzës viktima është asistuar nga një 

avokat i caktuar kryesisht, por në vendim nuk ka të dhëna nëse viktima 

është përfaqësuar me avokat gjatë gjykimit në shkallë të parë apo në apel 3 

Jo, nuk është përfaqësuar me avokat viktima 3 

Nuk ka të dhëna në vendim nëse është përfaqësuar viktima me avokat 49 

Avokat kryesisht caktuar nga gjykata 16 

Avokat nga OJF-të 1 

Avokat nga skema e ndihmës ligjore falas të garantuar nga shteti/DNJF 1 

Avokat privat (mbuluar shpenzimet prej saj) 3 

Viktima ka avokat, por nuk ka të dhënat nëse është marrë privatisht, falas, 

OJF....etj. 12 

Total 88 

 

Nga analiza e detajuar e vendimeve gjyqësore konstatohen, si praktika të mira, ashtu edhe raste 

ku ka nevojë për përmirësim. Si praktika të mira evidentohen rastet e ofrimit të ndihmës 

juridike falas të cilat tregojnë bashkëpunim midis institucioneve dhe organizatave të shoqërisë 

civile, në përputhje me nenin 5 të Ligjit nr. 111/2017 “Për ndihmën juridike të garantuar nga 

shteti”.  

Në lidhje me rastet pa përfaqësim të specializuar zhvillimi i procesit gjyqësor pa i ofruar 

viktimës mbrojtje të specializuar, përbën shkelje të nenit 58/b të Kodit të Procedurës Penale, 

standardeve kushtetuese e atyre ndërkombëtare (p.sh. Konventa e Stambollit, neni 56/1/c). Nga 

metodologjia e monitorimit ka qenë e pamundur të identifikohet nëse mund të jetë i përshkruar 

në procesverbalin që dokumenton seancën gjyqësore, apo edhe në aktet në brendësi të dosjes 

gjyqësore. Përmendja në vendimin përfundimtar të gjykatës mbetet vlerë e shtuar në drejtim të 

garancive procedurale dhe transparencës së vendimmarrjes.  

Përsa u përket rasteve me avokat të caktuar kryesisht nga gjykata, është e rëndësishme 

që krahas ofrimit të së drejtës së mbrojtjes, të sigurohet që këta avokatë të kenë 

specializimin e duhur në çështjet e dhunës seksuale dhe të miturve, me qëllim që mbrojtja 

të jetë efektive. Specializimi në këto raste eviton mungesën e ndjeshmërisë gjinore dhe 

siguron njohuritë specifike për traumat e viktimave, si dhe mënjanon mundësinë për 

riviktimizim.  

Vendimet gjyqësore pjesë e këtij monitorimi janë analizuar në këtë aspekt edhe duke i grupuar 

sipas veprave penale përkatëse.  

“Marrëdhënie seksuale ose homoseksuale 

me të mitur”, neni 100 i Kodit Penal 

Në vendimet gjyqësore të monitoruara u vu 

re se: 

- gjatë marrjes në pyetje nga organi i akuzës 

viktima është asistuar nga një avokat i 

caktuar kryesisht, por në vendim nuk ka të 

dhëna nëse viktima është përfaqësuar me 

avokat gjatë gjykimit në shkallë të parë apo 

në apel. (shih vendimin nr. 52604-00534-10-

2020, të Gjykatës së Apelit Durrës; nr. 

52601-05971-30-2023, nr. 55334-01731-30-

2023, të Gjykatës së Juridiksionit të 

Përgjithshëm Tiranë) 

- viktima ka avokat, por vendimi nuk ka të 

dhëna nëse është marrë privatisht, falas, OJF, 

etj (shih vendimin nr. 52601-02739-30-2024, 

të Gjykatës së Juridiksionit të Përgjithshëm 

Tiranë & vendimet nr.52601-00239-23-

2021, nr. 52602-00576-23-2021 të Gjykatës 

së Shkallës së Parë të Juridiksionit të 

Përgjithshëm Sarandë) 

“Marrëdhënie seksuale ose homoseksuale 

me dhunë me të mitur të moshës 14-18 vjeç”, 

neni 101 i Kodit Penal 

Në vendimet gjyqësore të monitoruara u vu 

re se viktima u mbrojt me:: 

- Avokat, por nuk ka të dhëna nëse 

është marrë privatisht, falas, 

organizata jofitimprurëse (OJF) , etj. 

(shih vendimin nr. 52602-00255-30-

2021-R, të Gjykatës së Juridiksionit të 

Përgjithshëm Tiranë) 

- Avokat kryesisht caktuar nga 

gjykata (shih vendimet nr. 52602-

00520-30-2021, nr. 52602-01168-30-

2020, nr.55000-00063-30-2021, 

nr.52602-02601-30-2020, nr. 55000-

00335-30-2021, nr. 52602-00953-30-

2023, të Gjykatës së Juridiksionit të 

Përgjithshëm Tiranë) 

- Avokat nga skema e ndihmës ligjore 

falas të garantuar nga shteti/Drejtoria  

e Ndihmës Juridike Falas ( DNJF) 

(shih vendimin nr. 52602-00139-35-

2020, Gjykata e Shkallës së Parë të 

Juridiksionit të Përgjithshëm Lezhë) 

“Marrëdhënie seksuale ose homoseksuale 

me persona të pazotë për t’u mbrojtur” neni 

103 dhe 103/1 i Kodit Penal 

Në vendimet gjyqësore të monitoruara u vu 

re se viktima u mbrojt me: 

- Mbrojtës/ avokat kryesisht caktuar 

nga gjykata (shih vendimin nr.52605-

00642-30-2023, të Gjykatës së 

Juridiksionit të Përgjithshëm Tiranë) 

- Avokat, por nuk ka të dhëna nëse 

është marrë privatisht, falas, OJF, etj 

(shih vendimin nr. 52605-05486-30-

2023, të Gjykatës së Juridiksionit të 

Përgjithshëm Tiranë) 

 

Në vendimet gjyqësore të monitoruara të 

veprës penale “Marrëdhënie seksuale ose 

homoseksuale me persona në gjini ose nën 

kujdestari” neni 106 i Kodit Penal 

Në vendimet gjyqësore të monitoruara u vu 

re se viktima u mbrojt me: 

-  avokat nga OJF (shih vendimin nr. 

52608-03054-30-2024, të Gjykatës së 

Juridiksionit të Përgjithshëm Tiranë) 

“Ngacmimi seksual” neni 108/a, Neni 

108/a/2 & neni 284/1 i Kodit Penal KP 

(bashkimi i dy procedimeve në një të vetëm) 

Në vendimet gjyqësore të monitoruara u vu 

re se viktima u mbrojt me: 

- Avokat kryesisht caktuar nga gjykata 

(shih vendimet nr. 52601-05046-30-

2023, nr.52000-00901-10-2020, nr. 

50557-04497-30-2023, nr.55334-

01726-30-2023, nr.71113-03854-30-

2023, nr. 71113-00938-30-2023, nr. 

50503-02380-30-2022, nr. 50503-

00876-30-2022, nr. 71113-00488-10-

2022, të Gjykatës së Juridiksionit të 

Përgjithshëm Tiranë) 

-  Avokat, por nuk ka të dhëna nëse 

është marrë privatisht, falas, OJF, etj. 

(shih vendimet nr. 50503-01626-30-

2021, nr. 50503-00960-30-2021, 

nr.5053-01385-30-2021, nr. 50503-

00555-30-2021, nr.71113-00067-10-

2021, të Gjykatës së Juridiksionit të 

Përgjithshëm Tiranë)  

- Avokat privat (shih vendimin nr. 

50503-00685-30-2021,  të Gjykatës 

së Juridiksionit të Përgjithshëm 

Tiranë)  

“Vepra të turpshme” (Neni 108 dhe 108/2 i  

Kodit Penal), 

Në vendimet gjyqësore të monitoruara u vu 

re se viktima u mbrojt me: 

-  Avokat, por nuk ka të dhëna nëse 

është marrë privatisht, falas, OJF, etj. 

(shih vendimin nr. 52610-00707-30-

2024,  të Gjykatës së Juridiksionit të 

Përgjithshëm Tiranë)  

“Përndjekja” neni 121/a i Kodit Penal Në vendimet gjyqësore të monitoruara u vu 

re se viktima u mbrojt me: 

- Avokat privat (shih vendimin nr. 

50555-00362-30-2023, të Gjykatës së 

Juridiksionit të Përgjithshëm Tiranë)  

- Avokat, por nuk ka të dhëna nëse 

është marrë privatisht, falas, OJF, etj. 

(shih vendimin nr. 50555-01293-30-

2021, të Gjykatës së Juridiksionit të 

Përgjithshëm Tiranë)  

- Avokat nga skema e ndihmës ligjore 

falas të garantuar nga shteti/DNJF 

(shih vendimin nr. 52602-00139-35-

2020, Gjykata e Shkallës së Parë të 

Juridiksionit të Përgjithshëm Lezhë) 

- Avokat kryesisht i caktuar nga 

gjykata (shih vendimin nr. 55000-

00335-30-2021, të Gjykatës së 

Juridiksionit të Përgjithshëm Tiranë) 

Viktima nuk ka pasur mbrojtje të specializuar ligjore në disa raste, të cilat paraqiten si vijon: 

- Ngacmimi seksual (neni 108/a i Kodit Penal);, Neni 108/a/2 KP (shih vendimin nr. 

71113-03286-30-2023, të Gjykatës së Apelit të Juridiksionit të Përgjithshëm Tiranë) 

- Ngacmimi seksual (neni 108/a i Kodit Penal) (shih vendimin nr. 71107-00124-53-2021, 

Gjykata e Shkallës së Parë të Juridiksionit të Përgjithshëm Lezhë) 

- Marrëdhënie seksuale me dhunë me të rritura (neni 102 i Kodit Penal);, Neni 102/1 & 

22 KP (shih vendimin nr. 52604-01116-10-2022, të Gjykatës së Apelit Durrës) 

Pyetja ose jo e viktimës si dëshmitare në procesin penal 

Në rastet e krimeve seksuale zbatohet një regjim i veçantë ligjor, i cili ndërthur parashikimet e 

nenit 58/b të KPP, që garanton të drejtat e viktimës së veprës penale, me nenet 361, 361/a dhe 

362/b të KPP-së, që parashikojnë mënyrën e marrjes në pyetje të viktimave të krimeve seksuale 

dhe të të miturve, si dhe me Konventën e Stambollit (2011), e cila kërkon që dëgjimi i viktimës 

të bëhet me ndjeshmëri ndaj traumës dhe respekt të plotë për dinjitetin e saj.  

 

Marrja në pyetje duhet të karakterizohet nga teknika të specializuara të cilat sigurojnë 

shmangien e riviktimizimit, udhëhiqen nga ndjeshmëria gjinore dhe evitimi i traumës.  

Tabelat dhe grafikët më poshtë tregojnë të dhënat e analizuara në lidhje me pyetjen e viktimës 

si dëshmitare në procesin penal. Nga ato rezulton se në 11 raste viktima është pyetur si 

dëshmitare e veprës penale (13% e rasteve) ndërsa 38% të vendimeve, viktima nuk është pyetur 

si dëshmitare. Kjo e dhënë mungon apo nuk është paraqitur shprehimisht në gjysmën e 

vendimeve të monitoruara.   

A është pyetur viktima si dëshmitare? Nr. 

Jo, viktima nuk është pyetur si dëshmitare 33 

Nuk ka të dhëna nëse është pyetur si dëshmitare viktima 44 

Po, viktima është pyetur si dëshmitare 11 

Total 88 

Gjithashtu më tej është analizuar se në rastet kur viktima është pyetur si dëshmitare a është 

përmendur në vendim se si është realizuar ky proces.  

 

 

 

Nëse është pyetur viktima si dëshmitare, si është realizuar 

procesi i pyetjes së saj? 

Nr. 

Gjatë gjykimit, sipas vendimit të ndërmjetëm të gjykatës, viktimat 

janë pyetur nga psikologja, ku deklarimet e tyre janë regjistruar 

me audio dhe video. 1 

Gjatë pyetjes viktima u ndihmua nga mbrojtësi ligjor/avokati, 

Viktima u asistua nga një psikolog/punonjës social gjatë pyetjes, 

Kërkoi të pyetet e të dëgjohet në distancë, me mjete audiovizive, 

videokonferencë. Kërkesa është pranuar nga gjykata. 1 

Gjatë pyetjes viktima u ndihmua nga mbrojtësi ligjor/avokati, 

Viktima u asistua nga një psikolog/punonjës social gjatë pyetjes, 

Viktima u shoqërua nga një person i besuar/familjar në vendin e 

dëshmitarit 2 

Viktima u asistua nga një psikolog/punonjës social gjatë pyetjes 1 

 

Rastet e pyetjes së viktimës si dëshmitare në vendimet përfundimtare të monitoruara 

duhen përkufizuar si praktika të mira, pasi vërehet prania e psikologut/punonjësit social, 

avokatit, personit të besuar/familjarit. Në vendime përmenden se viktima është pyetur si 

dëshmitare me regjistrim audio-viziv si standard bashkëkohor, ose në video konferencë, 

praktikë e avancuar, miqësore ndaj viktimës, por që mbetet ende e kufizuar në procesin 

gjyqësor. Këto raste tregojnë një praktikë pozitive dhe standarde të larta procedurale dhe etike 

për pyetjen e viktimave të krimeve seksuale. Megjithatë, fakti që kjo praktikë nuk është e 

33

44

A është pyetur viktima si dëshmitare?

unifikuar, por e aplikuar vetëm në disa raste, tregon se zbatimi i këtyre standardeve mbetet 

inkonsistent dhe ka nevojë për përmirësim në këtë drejtim. 

Ballafaqimi mes viktimës dhe të pandehurit 

 

Në lidhje me ballafaqimin mes viktimës dhe të pandehurit subjekt i procesit penal, nga të dhënat 

ka rezultuar se, në shumicën e rasteve nuk ka të dhëna në vendimin përfundimtar nëse ka pasur 

a jo një ballafaqim. Vetëm në 4 vendime të monitoruara ka pasur një ballafaqim të tillë. Fakti 

që kjo qasje është e kufizuar tregon një qasje të kujdesshme të gjykatave për të mbrojtur 

viktimën nga riviktimizimi. Në rastet e krimeve seksuale, ballafaqimi klasik fizik përbën një 

rrezik të lartë për riviktimizim psikologjik, pasi viktima detyrohet të përballet me autorin e 

abuzimit. KPP parashikon mekanizma mbrojtës (nenet 58/b, 361/b) për të ruajtur balancën mes 

dy të drejtave që janë: nga njëra anë, e drejta e të pandehurit për të pasur një proces të rregullt 

ligjor dhe nga ana tjetër, e drejta e viktimës për të qenë e mbrojtur nga riviktimizimi.  

 

31. A ka pasur ballafaqim mes viktimës dhe të pandehurit? Nr. 

Jo 24 

Nuk ka të dhëna në vendimin përfundimtar nëse ka pasur 

ballafaqim mes viktimës dhe të pandehurit 60 

Po 4 

Total 88 

 

Thirrja si dëshmitarë e ekspertëve/specialistëve që kanë marrë pjesë në procedura të 

caktuara me viktimën e pranishme (psikologë, mjekë, punonjës socialë 

Nga analiza vërehet një numër i kufizuar i rasteve kur ekspertë/specialistë janë thirrur si 

dëshmitarë në procesin gjyqësor. Gjykatat kanë thirrur me cilësinë e dëshmitarit psikologë, 

mësuesen e shkollës dhe psikologen e shkollës, mjekë, punonjës socialë, koordinatorin vendor 

si pjesë e Mekanizmit të Koordinuar të Referimit.  

24

60

4

A ka pasur ballafaqim mes viktimës dhe të pandehurit?

Jo

Nuk ka të dhëna në vendimin përfundimtar nëse ka pasur ballafaqim mes viktimës dhe të pandehurit

Po

Edhe pse të kufizuara në numër, rastet e evidentuara të pranisë së ekspertëve/specialistëve që 

kanë punuar me viktimën tregojnë për drejtësi të ndjeshme nga aspekti gjinor. Kjo është 

veçanërisht e rëndësishme në krimet seksuale, ku shpesh, nuk ka dëshmitarë të drejtpërdrejtë 

dhe provat materiale janë të kufizuara. Për këto arsye, gjykatat inkurajohen të thërrasin 

mjekët ligjorë, psikologët apo ekspertë të tjerë të cilët mund të japin dëshmi të 

specializuara për interpretimin e provave, duke ndihmuar gjykatën të dallojë midis 

shenjave të abuzimit fizik/seksual dhe dëmtimeve të tjera të mundshme, të interpretojë 

raportet mjeko-ligjore në kontekstin e traumës, të kuptojë lidhjen shkak-pasojë midis 

veprimit të autorit dhe dëmit fizik apo psikologjik të shkaktuar. Kjo qasje do të 

përmbushë detyrimet ligjore që burojnë nga legjislacioni vendas, por edhe ato që burojnë 

nga Konventa e Stambollit, CEDAË, Direktivat e BE, apo Konventën e të Drejtave të 

Fëmijëve për përfaqësimin profesional të viktimës gjatë procedurave.  

A janë thirrur si dëshmitarë, ekspertët/specialistët që kanë 

marrë pjesë në procedura të caktuara me viktimën e 

pranishme (psikologë, mjekë, punonjës socialë)? 

Nr. 

N/A 39 

JO 36 

Mjekë, Punonjës socialë 1 

Mjeku psikiatër 1 

Psikologë 5 

Psikologë, Mjekë 2 

Psikologë, Punonjës socialë 1 

Punonjës socialë 1 

SPZ 1 

Psikologë, Punonjës socialë, KVKDHF 1 

Total 88 

Provat shkencore (ekspertime mjeko-ligjore, biologjike, psikologjike) 

Tabelat e mëposhtme tregojnë të dhëna në lidhje me provat shkencore të analizuara nga 

gjykatat gjatë këtyre proceseve. Në më shumë se gjysmën e rasteve (59%) janë administruar 

prova shkencore gjatë procesit gjyqësor. Megjithatë në 7 vendime është e qartë që nuk janë 

marrë prova shkencore, kurse, në gati 33% të rasteve nuk ka të dhëna në vendimin përfundimtar 

mbi provat shkencore të marra.  

Vendimet e analizuara rendisin një listë të shumëllojshme të provave shkencore të 

administruara në proces. Lista është e gjatë, e larmishme, disa prej tyre gërshetohen dhe kjo 

tregon një vlerë të lartë të provueshmërisë në çështjet e dhunës seksuale, por kërkon analizë 

kritike mbi cilësinë dhe përdorimin e tyre në arsyetimin gjyqësor.  

 

A janë marrë prova shkencore (ekspertime mjeko-ligjore, 

biologjike psikologjike)? 

Nr. 

Po 52 

Jo 7 

N/A 29 

Total 88 

 

Në vijim, paraqitet një analizë përmbledhëse e provave të marra dhe vlerësimi i tyre në raport 

me standardet procedurale dhe ndërkombëtare. 

Provat shkencore të administruara nga gjykatat përfshijnë ekspertimin mjeko-ligjor, si prova 

thelbësore për provueshmërinë e krimeve seksuale, e evidentuar në shumicën e vendimeve 

gjyqësore. Po ashtu evidentohen ekspertimet biologjike dhe analiza ADN, ekspertime 

psikologjike, ekspertime psikiatrike, ekspertime toksikologjike / test alkooli, ekspertime 

52

7

29

A janë marrë prova shkencore (ekspertime 

Po Jo N/A

teknike ose daktiloskopike.  Në shumë raste vihet re një gërshetim i provave të ndryshme 

shkencore.  

Në vijim paraqitet një analizë e provave të marra sipas kategorive të veprave penale.   

 

“Marrëdhënie seksuale 

ose homoseksuale me të 

mitur”, neni 100, neni 

100/1 i Kodit Penal  

Në shumicën dërrmuese të vendimeve që trajtojnë marrëdhënie 

seksuale ose homoseksuale me të mitur janë marrë ekspertime 

mjeko-ligjore dhe psikologjike, shpesh të kombinuara me 

ekspertime biologjike (analiza ADN-së). Në disa raste është 

përfshirë edhe ekspertimi psikiatriko-ligjor, kur ka pasur 

dyshime për aftësinë mendore të autorit ose ndikimin psikik te 

viktima. Kjo kategori vendimesh mund të konsiderohet një 

praktikë e mirë pasi tregon një praktikë më të konsoliduar 

hetimore dhe gjyqësore, ku përdoren mjete shkencore për të 

vërtetuar faktet. Përdorimi i analizës së ADN-së rrit ndjeshëm 

besueshmërinë e provave. Ekspertizat psikologjike ndihmojnë 

në vlerësimin e besueshmërisë së dëshmisë së të miturit, një 

element thelbësor në këto çështje. 

“Marrëdhënie seksuale 

ose homoseksuale me 

dhunë me të mitur të 

moshës” 14-18 vjeç, neni 

101 i Kodit Penal  

 

Vërehet se përsëri dominojnë ekspertimet mjeko-ligjore dhe 

biologjike, dhe në disa raste janë shtuar ekspertime psiko-sociale 

ose teknike (prova dixhitale p.sh., analiza telefonash apo 

kompjuterësh). Marrja e provave digjitale ndihmon në provimin 

e komunikimit apo detyrimit.  

“Marrëdhënie seksuale 

me dhunë me të rritura”, 

neni 102, neni 102/2 i 

Kodit Penal 

Vërehet se shumica e rasteve kanë ekspertime mjeko-ligjore dhe 

biologjike, por përmbajnë pak ose aspak ekspertime 

psikologjike. Në disa raste është përfshirë testi i alkoolit. Në 

këto raste përqendrimi vetëm në provat fizike nënvlerëson 

aspektin psikologjik të dhunës seksuale, që është thelbësor për 

të vërtetuar mungesën e pëlqimit dhe ndikimin emocional te 

viktima. Nga ana tjetër, mungesa e ekspertizave psikologjike 

apo psikiatrike në këtë kategori mund të reflektojë stigma 

sociale ndaj viktimave të rritura dhe mungesë trajnimi të 

aktorëve të drejtësisë për këtë grup. 

“Marrëdhënie seksuale 

ose homoseksuale me 

persona të pazotë për t’u 

mbrojtur”, neni 103, neni 

103/2 i Kodit Penal 

Vërehet përdorim i shpeshtë i ekspertimeve mjeko-ligjore dhe 

psikiatriko-ligjore. Kjo provë shkencore paraqet rëndësi për të 

vlerësuar gjendjen mendore të viktimës dhe aftësinë e saj për të 

dhënë pëlqim. Në disa raste mungojnë krejt të dhënat mbi provat 

shkencore. Këto raste pa të dhëna për prova tregojnë një 

mangësi, ku ndoshta gjykata nuk ka bërë një analizë të plotë të 

provave të ekspertimit apo nuk i ka reflektuar ato shprehimisht 

në arsyetimin e vendimit përfundimtar edhe pse gjatë procesit 

mund të jenë administrauar si të tilla. 

“Marrëdhënie seksuale 

ose homoseksuale me 

persona në gjini ose nën 

kujdestari”, neni 106 i 

Kodit Penal 

Vërehet se dominon ekspertimi mjeko-ligjor dhe biologjik, e në 

disa raste përfshihet edhe ekspertim teknik (telefona). Provat e 

administruara konfirmojnë vëmendjen e gjykatës ndaj 

elementeve të abuzimit të pozitës dhe raportit të varësisë, por 

mungon përfshirja sistematike e ekspertizave psiko-sociale, të 

cilat janë thelbësore për të kuptuar ndikimin afatgjatë te viktimat 

në marrëdhënie kujdestarie. 

“Vepra të turpshme”, 

neni 108, neni 108/1 i 

Kodit Penal 

 

Vërehen raste të kufizuara me ekspertime psikologjike dhe 

psiko-sociale, dhe pak raste me prova mjeko-ligjore. Vepra të 

kësaj natyre shpesh mbeten nënvlerësuar në nivel prove, duke 

mos u dokumentuar pasojat psikologjike te viktima, që janë 

thelbësore për vërtetimin e elementit të “turpërimit” dhe 

dëmtimit moral. 

“Ngacmimi seksual’, neni 

108/a, neni 108/a/2 i 

Kodit Penal 

 

Vërehen shumë raste pa prova shkencore, kurse në disa raste 

janë marrë vetëm ekspertime psikologjike ose mjeko-ligjore. 

Nga analiza e vendimeve konstatohet se rrallë përfshihen prova 

teknike (komunikime, video, audio), që janë shpesh thelbësore 

për këtë vepër. Kjo gjetje evidenton nevojën për standardizim në 

mbledhjen e provave digjitale dhe një vëmendje më të shtuar në 

dokumentimin e dëmit psikologjik. 

“Përndjekja”, neni 121/a i 

Kodit Penal” 

Vërehen shumë raste pa të dhëna mbi provat shkencore të 

administruara apo të përdorura në gjykim. Në disa raste 

konstatohen ekspertime teknike të telefonave ose psikiatriko-

ligjore. Përdorimi i provave digjitale është i kufizuar, ndonëse 

është kyçi për vërtetimin e përndjekjes. Mungesa e ekspertimeve 

psikologjike kufizon vlerësimin e pasojave emocionale te 

viktima.  

Në mbyllje të analizës së mësipërme arrihet në përfundimin se në shumë raste, mungojnë 

të dhënat për provat shkencore të administruara dhe të përmendura në vendimin 

përfundimtar të gjykatës. Kjo mund të konsiderohet se përbën një mangësi dokumentimi 

në vendimet gjyqësore, ndoshta për shkak të mënyrës së përshkrimit të provave në 

vendim dhe jo të mungesës së tyre reale. Pavarësisht shkakut, praktika gjyqësore paraqet 

nevojë për unifikim në këtë drejtim. Mungesa e ekspertizave për të verifikuar pasojat 

psikologjike te viktima e rritur, mund të reflektojë stigma sociale ndaj tyre dhe mungesë 

trajnimi të aktorëve të drejtësisë për këtë grup viktimash të dhunës seksuale. Mungesa e 

përfshirjes sistematike e ekspertizave psiko-sociale, të cilat janë thelbësore për të kuptuar 

ndikimin afatgjatë te viktimat në marrëdhënie kujdestarie, gjithashtu konsiderohet si mangësi. 

Përdorimi i provave digjitale është i kufizuar, ndonëse është shpesh prova kyç për vërtetimin e 

veprës penale të përndjekjes.  

Arsyetimi i vendimit në përputhje me provat e shqyrtuara nga gjykata 

Tabelat e mëposhtme tregojnë të dhëna nëse vendimi gjyqësor përmban në arsyetim të tij 

disponimin e gjykatës në lidhje me provat e administruara gjatë procesit. Në pjesën më të 

madhe të rasteve (81%) vihet re se, arsyetimi i vendimit është kryer në përputhje me provat 

shkencore të administruara gjatë procesit gjyqësor. Pra mund të konkludohet se, gjerësisht, 

vendimet janë të arsyetuara në përputhje me provat, mirëpo debati mbi provat shpesh mungon 

të reflektohet në vendime. Vetëm në pak raste rezulton të jetë përmendur debati mbi prova 

konkrete në arsyetimin e vendimit. Gjithashtu, në rastet kur është pranuar gjykimi i shkurtuar 

apo është hequr dorë, nuk kemi një referim të provave. Prandaj, në tabelë është bërë shënimi 

N/A.  

A është arsyetuar vendimi në përputhje me të gjitha provat 

e shqyrtuara në gjykim? 

Nr. 

Po 71 

Jo 4 

N/A 13 

Total 88 

Rrethanat lehtësuese dhe rënduese dhe analizimi i tyre në vendimin përfundimtar 

 

A janë analizuar rrethanat lehtësuese dhe rënduese në 

vendimin përfundimtar?  

Nr. 

Po 67 

Jo 11 

N/A 10 

Total 88 

 

 

Në pjesën më të madhe (67%) të vendimeve të monitoruara vihet re se, gjykatat udhëhiqen nga 

individualizimi i vendimit, duke marrë në konsideratë edhe rrethanat lehtësuese dhe rënduese, 

në referim të neneve 47-50 të Kodit Penal.  

Vendimet e gjykatës së apelit në pjesën më të madhe të tyre analizojnë në mënyrë të qartë 

rrethanat rënduese, duke e vlerësuar si të drejtë qëndrimin e mbajtur nga gjykatat e shkallës së 

parë. Ka edhe një kategori tjetër vendimesh të gjykatave të apelit ku konstatohen qëndrime të 

ndryshme nga ato të gjykatave të shkallëve të para në lidhje me vlerësimin e rrethanave 

rënduese në rastet konkrete.  

71

4

13

A është arsyetuar vendimi në përputhje me të 
gjitha provat e shqyrtuara në gjykim?

Po Jo N/A

67

11

10

A janë analizuar rrethanat lehtësuese dhe 
rënduese në vendimin përfundimtar? 

Po Jo N/A

Qëndrimet e gjykatave duket se nuk janë të unifikuara në lidhje me interpretimin e konceptit 

“pendesë e të pandehurit”. Në disa raste ky element është vlerësuar si rrethanë lehtësuese, 

ndërsa në disa raste të tjera (këto më të shumta në numër) gjykatat e kanë renditur si rrethanë 

rënduese. Këto vendime duhen vlerësuar si praktika të mira duke arsyetuar se “edhe pse 

qëndrimi i të pandehurit në apel shpreh pendesë më tepër për dhimbjen që ka pësuar 

personalisht nga ky procedim, nuk bind gjykatën për reflektim pendimi në raport me atë që 

pësoi viktima nga vepra penale. Qëndrimi tij sugjeron vetëm ndjenjën e fajit të të pandehurit 

dhe peshën e përgjegjësisë përballë opinionit dhe familjes së tij.”, ose “Kolegji Penal referuar 

qëndrimit të tyre vlerëson se të pandehurit nuk pranojnë se janë penduar për veprimet penale 

me dhunë, pra nuk pranojnë rrethanat e kryerjes së veprës penalë, që do të thotë se nuk janë 

penduar për veprimet e tyre.”. Pendimi formal apo kërkimi i faljes gjatë gjykimit, pa veprime 

konkrete rehabilituese, nuk ka vlerë lehtësuese reale, prandaj rekomandohet që gjykatat të 

unifikojnë qasjet interpretuese në lidhje me kriteret mbi të cilat analizojnë pendesën e të 

pandehurit. 

Një tjetër praktikë e mirë që evidentohet në tërësinë e vendimeve të analizuar ka të bëjë me 

qëndrimin e gjykatës se, “nuk mund të konsiderohet si masë lehtësuese fakti që e mitura i ka 

kryer veprimet me vullnetin e saj ….”. Interpretimi i vullnetit apo pëlqimit të të miturës në rastet 

e krimeve seksuale kërkon një qasje të kujdesshme, multidisiplinare dhe të mbështetur në 

standardet ndërkombëtare të mbrojtjes së fëmijëve dhe të drejtave të njeriut. Referuar praktikës 

ndërkombëtare, autoritetet dështojnë për të hetuar mjaftueshëm rrethanat përreth sepse 

vendosin theks të tepërt në provat "e drejtpërdrejta", qasje e cila është kufizuese, duke e ngritur 

praktikisht "rezistencën" në statusin e elementit përcaktues të veprës penale (shih vendimin e 

GJEDNJ M.C. kundër Bullgarisë, datë 04/03/2004, prg,181) (shih vendimin nr. 52602-00906-

10-2020, Gjykata e Apelit Durrës).  

- Praktika që kërkojnë unifikim me standardet ndërkombëtare  

Në një rast, gjykata ka renditur si rrethanë lehtësuese faktin që e mitura nuk ka pësuar dëme 

konkrete, të parikuperueshme në jetën, shëndetin dhe mirëqenien e saj të përditshme (qoftë 

aspektin fizik, ashtu edhe psikologjik), provuar ky fakt me aktin e ekspertimit mjeko-ligjor. Një 

qëndrim i tillë bie ndesh me parashikimet e Konventës së Stambollit, sipas të cilave thelbi i 

veprës penale të dhunës seksuale është mungesa e pëlqimit të lirë dhe të vetëdijshëm, jo niveli 

i dëmit fizik apo psikologjik. 

Duke qenë se vendimet nuk kanë qasje të unifikuar në lidhje me analizën e rrethanave 

lehtësuese, rekomandohet që gjykatat të udhëhiqen nga standardet ndërkombëtare të 

përcaktuara në Konventën e Stambollit, Konventën për Mbrojtjen e e të Drejtave të Fëmijëve, 

Rekomandimi Nr. 35 (2017) i CEDAË, dhe jurisprudencën e GJEDNj-së. Një faktor lehtësues 

në dhunën seksuale është i justifikueshëm vetëm nëse: (i) Nuk e zhvendos fajin te viktima ose 

nuk e minimizon dëmin; (ii) Kontribuon në rehabilitim ose drejtësi, jo në pandëshkueshmëri; 

(iii) Respekton të drejtat dhe dinjitetin e viktimës; (iv) Është në përputhje me proporcionalitetin 

dhe interesin publik në parandalimin. Në çdo rast, në vlerësimin e dënimit gjykata duhet të 

udhëhiqet nga interesi i viktimës, i cili duhet të ketë prioritet ndaj rrethanave personale 

të autorit. Gjykatat nuk mund të përdorin rrethana lehtësuese që lidhen me stereotipa 

gjinore ose që fajësojnë viktimën, apo që bien ndesh me parimin e mosdiskriminimit si 

dhe atë të ndjeshmërisë gjinore. Edhe kjo mbetet një çështje e cila duhet të trajtohet në 

trajnimet vazhduese apo tryeza diskutimi mes gjykatave.   

Analiza e pasojave të shkaktuara nga kryerja e veprës penale  

A janë analizuar pasojat e shkaktuara nga kryerja e veprës 

penale në vendimin përfundimtar? 

Nr. 

Po 50 

Jo 32 

N/A 6 

Total 88 

 

Nga analiza e vendimeve të monitoruara konstatohet se shumica e vendimeve (57%) kryejnë 

një analizë të plotë e të thellë të pasojave të dhunës seksuale. Kjo qasje arsyetuese konfirmon 

faktin se dhuna nuk është një akt i izoluar, por një shkelje e shumëfishtë – fizike, psikologjike, 

morale dhe sociale. Ajo prek jo vetëm viktimën, por edhe familjen, komunitetin dhe vetë 

ndjenjën e sigurisë shoqërore. Për këtë arsye, njohja dhe trajtimi i plotë i pasojave është tregues 

thelbësor i cilësisë së drejtësisë dhe mbrojtjes së viktimave. Këto pasoja kërkojnë një qasje 

ndërinstitucionale që përfshin shëndetin, arsimin dhe shërbimet sociale. 

Nga të dhënat rezulton se në 36% të vendimeve të monitoruara nuk ka një analizë të 

pasojave të shkaktuara përkundrejt viktimës nga kryerja e veprës penale. Është e 

rëndësishme që ato të shkruhen në vendim. Konkretisht disa nga vendimet i kanë përshkruar.  

Në vijim paraqitet një përshkrim i shkurtër i kategorive të pasojave të veprave penale të 

analizuara:  

 

Pasojat psikologjike dhe emocionale 

 

Në shumicën e rasteve të analizuara, gjykatat 

evidentojnë trauma të thella psikologjike, të 

cilat shfaqen në forma të ndryshme: 

50
32

6

A janë analizuar pasojat e shkaktuara nga 
kryerja e veprës penale në vendimin 

përfundimtar?

Po Jo N/A

● Gjendje ankthi, frike, pasigurie dhe 

depresioni; 

● Pagjumësi, humbje oreksi, vetmi, 

mbyllje në vetvete dhe ulje e 

vetëvlerësimit; 

● Stres post-traumatik (PTSD) dhe 

makthe të përsëritura që lidhen me 

ngjarjen; 

● Ndjenja turpi dhe paragjykimi nga 

komuniteti, veçanërisht në rastet kur 

viktima është e mitur ose e seksit 

femër në mjedise të vogla; 

● Në disa raste, viktimat kanë shfaqur 

tendenca vetëvrasjeje ose prirje për të 

shmangur kontaktin me njerëzit. 

Pasojat sociale dhe në marrëdhëniet 

ndërpersonale 

● Viktimat shpesh izolohen nga 

shoqëria, heqin dorë nga aktivitetet e 

përditshme dhe kanë vështirësi në 

krijimin e lidhjeve të reja; 

● Disa raste tregojnë se viktimat kanë 

lënë shkollën ose janë larguar nga 

vendbanimi për shkak të frikës, turpit 

apo stigmës; 

● Marrëdhëniet familjare dhe 

komunitare janë dëmtuar thellësisht, 

sidomos kur dhuna është ushtruar nga 

persona me lidhje gjaku ose afërsie 

(babai, daja, kushëriri); 

● Viktimat dhe familjet e tyre shpesh 

jetojnë në frikë të vazhdueshme për 

sigurinë personale. 

Pasojat fizike dhe shëndetësore Në disa raste, gjykatat kanë evidentuar edhe: 

● Dëmtime fizike të provuara nga aktet 

mjeko-ligjore, që shoqërojnë aktin e 

dhunës; 

● Ndikime negative në shëndetin 

riprodhues dhe seksual; 

● Rritje të rrezikut për infeksione apo 

pasoja mjekësore afatgjata. 

Pasojat morale dhe mbi dinjitetin njerëzor ● Dhuna seksuale është trajtuar nga 

gjykatat si cenim i rëndë i dinjitetit 

dhe integritetit personal të viktimës; 

● Veprimet e autorëve kanë krijuar një 

mjedis armiqësor, poshtërues dhe 

degradues; 

● Gjykatat kanë vlerësuar se këto 

veprime kanë shkatërruar ndjenjën e 

sigurisë personale dhe të respektit për 

vetveten; 

● Në rastet e të miturve, është theksuar 

se abuzimi seksual pengon zhvillimin 

e shëndetshëm fizik, emocional dhe 

shoqëror. 

Pasojat familjare dhe komunitare ● Viktimat shpesh jetojnë në familje që 

përjetojnë stres, tension emocional 

dhe ndarje sociale; 

● Në disa raste, familjarët e viktimës 

(sidomos nënat) kanë paraqitur 

shqetësime të forta emocionale gjatë 

gjykimit; 

● Dhuna ka prishur ekuilibrin e familjes 

dhe mirëqenien e saj psikologjike. 

Pasojat afatgjata dhe nevoja për rehabilitim ● Gjykatat vërejnë se pasojat mund të 

jenë afatgjata dhe të parikuperueshme 

për të miturit, veçanërisht në 

zhvillimin e tyre psikologjik dhe 

shoqëror; 

● Nevojitet ndërhyrje psikosociale dhe 

mbështetje profesionale për të 

rivendosur ekuilibrin mendor dhe 

social të viktimave. 

Niveli i referimit te standardet ndërkombëtare  

 

A janë referuar standardet ndërkombëtare dhe 

jurisprudenca e gjykatave ndërkombëtare në vendimin 

përfundimtar të gjykatës? 

Nr. 

Po 21 

Jo 63 

N/A 4 

Total 88 

 

 
 

 

Raporti ka monitoruar edhe nivelin e referimit të gjykatave shqiptare në standardet 

ndërkombëtare të mbrojtjes së viktimave të krimeve seksuale dhe në jurisprudencën e 

gjykatave ndërkombëtare, duke evidentuar edhe çfarë është referuar konkretisht. Në 24% të 

rasteve, vendimet përfundimtare të gjykatave kanë pasur një referim apo disa referime në 

standardet ndërkombëtare (vendime apo akte ndërkombëtare), ndërsa në pjesën më të madhe 

të tyre 72% nuk gjendet referenca të tilla në vendim.  

 

Referencat nga jurisprudenca e gjykatave ndërkombëtare (GJEDNJ dhe Gjykata e Kasacionit 

të Italisë) sjellin në vëmendje trajtesa në lidhje me vlerën rehabilituese të dënimit me burgim, 

standardin e vlerësimit të provave, hetimit efektiv edhe kur viktima nuk ka rezistuar fizikisht, 

vlerën e dëshmisë së viktimës si provë në gjykim, si dhe garancitë që duhet të gëzojë viktima 

në procesin penal. Një pjesë e vendimeve të GJEDNJ-së që përmenden në disa vendime janë 

referime të analizuara në vendimet e Gjykatës së Lartë. Vendimet ku gjenden më shpesh 

referencat dhe që janë konsideruar si praktika të mira janë kryesisht vendime të gjykatave të 

21

63

4

A janë referuar standardet ndërkombëtare dhe 
jurisprudenca e gjykatave ndërkombëtare në 

vendimin përfundimtar të gjykatës?

Po Jo N/A

Apelit (Gjykata e Apelit Durrës dhe Gjykata e Apelit të Juridiksionit të Përgjithshëm), dhe në 

2 raste vendime të Gjykatës së Shkallës së Parë të Juridiksionit të Përgjithshëm Sarandë (ku 

analizohet vlera e  dëshmisë së viktimës së abuzimit seksual, ndryshe “testi i besueshmërisë 

subjektive dhe objektive”). Referimet konstatohen në vendime me objekt gjykimi marrëdhënie 

seksuale ose homoseksuale me të mitur (neni 100), marrëdhënie seksuale me dhunë me të 

rritura (neni 102), marrëdhënie seksuale ose homoseksuale me persona të pazotë për t’u 

mbrojtur (neni 103), marrëdhënie seksuale ose homoseksuale me persona në gjini ose nën 

kujdestari (neni 106), vepra të turpshme (neni 108), si dhe ngacmimi seksual (neni 108/a).  

 

Instrumentet ndërkombëtare të referuara në vendime janë: Konventa Evropiane për të Drejtat 

e Njeriut, Direktiva nr.2012/29 e Parlamentit Evropian dhe Këshillit, Konventa e OKB “Për të 

drejtat e fëmijës”, Rekomandimi Nr. R (99_ 22 i Komitetit të Ministrave të Këshillit të Evropës 

në lidhje me mbipopullimin e burgjeve, paragrafi 1) .  

Referimi në vendime i standardeve të gjykatave ndërkombëtare paraqet rëndësi 

thelbësore në disa drejtime si: zbatimi i  standardeve ndërkombëtare të të drejtave të 

njeriut, interpretimi i ligjit vendas në mënyrë koherente dhe të harmonizuar me 

standardet ndërkombëtare, përmirësimi ndjeshëm i cilësisë së arsyetimit ligjor, mbrojtja 

e viktimave nga riviktimizimi, garantimi i procesit të rregullt ligjor, promovimi i 

drejtësisë të ndjeshme gjinore dhe të orientuar drejt viktimës, si dhe parandalimi i 

përgjegjësisë ndërkombëtare të shtetit. Nëse praktika gjyqësore është e unifikuar, atëherë 

ajo ofron siguri juridike, qëndrueshmëri dhe parashikueshmëri, barazi përpara ligjit për palët 

në proces, zbatim uniform të ligjit nga gjykatat e shkallëve më të ulëta. Duke qenë se pjesa më 

e madhe e vendimeve gjyqësore nuk përmbajnë referenca të instrumenteve ndërkombëtare apo 

të vendimeve të gjykatave ndërkombëtare shtrohet si domosdoshmëri që autoritetet përgjegjëse 

(Këshilli i Lartë Gjyqësor, Këshilli i Lartë i Prokurorisë dhe Shkolla e Magjistraturës), të 

marrin masa që kjo kategori çështjesh të jetë në fokusin e trajnimeve dhe tryezave periodike të 

diskutimit edhe me pjesëmarrjen e aktorëve të tjerë që janë pjesë e mekanizmave të referimit 

të viktimave të krimeve seksuale.  

Vendimet e GJEDNJ të referuara në vendimet gjyqësore:  

Padia civile në procesin penal dhe disponimi i gjykatës  

 

Të dhënat janë analizuar edhe në drejtim të padisë civile në procesin penal, por kjo e dhënë nuk 

ka rezultuar të jetë përfshirë në vendimin përfundimtar. Vetëm në 2 vendime gjyqësore 

përmendet fakti se viktima nuk ka ngritur një padi të tillë. 

 

A është paraqitur padi civile në procesin penal nga viktima? A 

ka të dhëna për këtë në vendimin përfundimtar? Po për 

mënyrën se si është disponuar nga gjykata për padinë civile të 

paraqitur nga viktima? 

Nr. 

Jo, nuk është paraqitur padi civile në procesin penal nga viktima 2 

Nuk ka të dhëna në vendimin përfundimtar nëse është paraqitur 

padi civile në procesin penal nga viktima 

86 

Total 88 

 

Nëse ka pasur padi civile nga viktima në procesin penal, rekomandohet që vendimi 

përfundimtar të përmbajë edhe disponimin nga gjykata për padinë civile.  

 

 

 M.C. kundër Bullgarisë [nr. 39272/98], 12.12 2003 – 
Standardi për dhunën në krimet seksuale dhe ndëshkimin 

efektiv të çdo akti seksual pa pëlqim 
 

 

Breukhoven kundër Republikës Çeke [nr. 44438/06], 
21.07.2011 – Vlerësimi i provave dhe mundësia për të 

kundërshtuar provat; përdorimi i deklaratave të 
dëshmitarëve. 

 

 Giuliani dhe Gaggio kundër Italisë nr. 23458/02). 24.03. 
2011.– Standardi i vlerësimit të provave dhe besueshmërisë 

së dëshmisë së viktimës. 
 

 Van Mechelen dhe të tjerët kundër Vendeve të Ulëta, 
dt.23.04.1997– Trajtimi i provave dhe garantimi i një procesi 

të drejtë gjyqësor. 
 

 S.N. kundër Suedisë  (nr. 34209/96), 2.10.2002 – Deklarimi i 
të dëmtuarit si element prove kryesor dhe respektimi i të 

drejtave të mbrojtjes. 
 

 Gani kundër Spanjës ( nr. 61800/08), 09.09.2013 – Deklarimet 
paraprake të viktimës si provë e drejtë, me mundësi 

kundërshtimi nga i akuzuari. 
 

 A.M. kundër Italisë [nr. 37019/97], 1999-IX – Kufizimet e të 
drejtave të mbrojtjes kur dënimi bazohet vetëm në 

deklaratën e një dëshmitari 

Zhvillimi i procesit gjyqësor me dyer të mbyllura apo në seancë publike 

 

U monitorua edhe nëse procesi gjyqësor është zhvilluar me dyer të mbyllura apo në seancë 

publike, mirëpo nga vendimet e monitoruara rezulton se nuk ka të dhëna në lidhje me mënyrën 

se si është zhvilluar procesi gjyqësor.  

 

Si është zhvilluar seanca gjyqësore, me dyer të mbyllura apo të 

hapura? 

Nr. 

Nuk ka të dhëna në vendimin përfundimtar mbi mënyrën se si 

është zhvilluar gjykimi 

88 

Total 88 

 

Sugjerohet që forma se si është zhvilluar procesi gjyqësor të përmendet në vendimin 

përfundimtar të gjykatës si praktikë e mirë, edhe pse kjo formë mund të jetë përmendur 

në procesverbalet përkatëse të dokumentit të seancës gjyqësore.  

 

Rikualifikimi juridik i veprës penale  

 

Të dhënat janë analizuar edhe nëse gjatë procesit gjyqësor ka pasur a jo një ndryshim të 

cilësimit juridik të veprës penale. Vetëm në 8 vendime të monitoruara ka pasur një rivlerësim 

të cilësimit juridik të veprës penale.  

 

Nga rastet e analizuara vërehen rikualifikim i veprës penale nga “Ngacmimi seksual” (neni 

108/a) në “Vepra të turpshme” (neni 108/1); nga “Ngacmim seksual” në “Dhunë në familje”, 

kur rrethanat tregojnë abuzim të brendshëm familjar; nga “Marrëdhënie seksuale me të mitur” 

(neni 100) në “Marrëdhënie seksuale me persona në gjini (”neni 106”).    

 

Aspekti pozitiv i rikualifikimit ka të bëjë me garantimin e parimit të drejtësisë ndaj viktimës 

dhe të pandehurit, sepse rikualifikimi nuk duhet të dëmtojë të drejtat e të pandehurit, por as të 

minimizojë të drejtën e viktimës për mbrojtje, si dhe të parimit të individualizimit të masës së 

dënimit, pasi gjykata mund të marrë parasysh rrethanat lehtësuese ose rënduese pas 

rikualifikimit. Në rastet e analizuara gjykatat kanë bërë një arsyetim të qartë dhe të bazuar në 

prova, duke ruajtur drejtësinë ndaj viktimës dhe proporcionalitetin e dënimit. Megjithatë, 

aspekti negativ ka të bëjë perceptimin ose rrezikun e lehtësimit të akuzës përmes rikualifikimit, 

ulja e dënimit mund të perceptohet si mosdënim i plotë i veprës së kryer, të ndikojë në sigurinë 

e viktimës në rastet kur agresori merr një dënim më të lehtë, dhe viktima mund të ndjehet e 

pavlerësuar, sidomos në rastet e rikualifikimit nga veprat me dhunë në veprat “më të lehta”. 

 

A ka pasur ndryshim të cilësimit juridik të veprës penale? Nr. 

Jo 69 

Nuk ka të dhëna në vendimin përfundimtar për ndryshim të 

cilësimit juridik të veprës penale 

11 

Po 8 

Total 88 

 

Mënyrat e njoftimit të viktimës 

 

Gjithashtu si pjesë e monitorimit ka qenë edhe format dhe mënyrat e njoftimit të viktimës dhe 

a janë përmendur ato shprehimisht në vendim. Në shumicën e vendimeve të analizuara (85%) 

nuk është përmendur shprehimisht në vendim forma e njoftimit të viktimës nga ana e gjykatës.  

 

Çfarë formash dhe mënyrash njoftimi janë zbatuar nga gjykata 

për viktimën dhe a janë përmendur shprehimisht në vendimin 

përfundimtar? 

Nr. 

N/A 75 

Është realizuar njoftimi i viktimës konform ligjit në lidhje me 

seancën si dhe është bërë shpallja e vendimit. 

1 

Viktima ka dijeni për seancën gjyqësore, por nuk është paraqitur. 

Por nuk ka specifikuar mënyrën e njoftimit të viktimës. Gjykimi 

ka vijuar në mungesë të viktimës. 

5 

Letërporosi  1 

Nëpërmjet shpalljes 1 

Njoftuar rregullisht me fletëthirrje, është përmendur shprehimisht 

në vendim 

1 

Njoftuar rregullisht në adresën e tyre të kontaktit telefonik 

sikundër edhe nga shërbimet e policisë gjyqësore 

1 

Njoftuar rregullisht në adresën e kontaktit telefonik përfaqësuesi 

ligjor i saj. 

1 

Nuk përcaktohet forma e njoftimit por përmendet që viktima është 

paraqitur në seancë dhe ka qenë e pranishme në dhënien e 

vendimit 

2 

Total 88 

Më poshtë jepet një analizë e detajuar në shembuj konkretë:  

“Marrëdhënie seksuale ose homoseksuale me 

dhunë me të mitur të moshës 14-18 vjeç (neni 

101 i Kodit Penal).  

- Për viktimën dhe familjen se saj është 

zbatuar forma e njoftimit me 

letërporosi për jashtë për jashtë shtetit 

me nr.2500 Regj. Themeltar, 

dt.21.11.2019, me objekt "Kërkimin 

dhe njoftimin nga Autoritetet Greke 

të Drejtësisë të dëshmitarëve: S.R, 

D.R, E.R". (shih vendimin nr. 52602-

00520-30-2021, të Gjykatës së Apelit 

të Juridiksionit të Përgjithshëm 

Tiranë) 

“Ngacmimi seksual (neni 108/a i Kodit 

Penal)” 

Viktima është njoftuar: 

- me flete thirrje, fakt që është 

përmendur shprehimisht ne vendim. 

(shih vendimin nr. 50503-01626-30-

2021, të Gjykatës së Apelit të 

Juridiksionit të Përgjithshëm Tiranë) 

- me shpallje (shih vendimin nr. 71113-

00067-10-2021, të Gjykatës së Apelit 

të Juridiksionit të Përgjithshëm 

Tiranë dhe vendimin nr. 71107-

00155-53-2021, të Gjykatës së 

Shkallës së Parë Lezhë) 

- në adresën e kontaktit telefonik 

përfaqësuesi ligjor i saj (shih 

vendimin 50503-00876-30-2022, të 

Gjykatës së Apelit të Juridiksionit të 

Përgjithshëm Tiranë) 

- në adresën e tyre të kontaktit telefonik 

(gjyshes); sikundër edhe nga 

shërbimet e policisë gjyqësore, 

ndërsa rezultojnë të larguar jashtë 

vendit (shih vendimin nr. 50503-

02086-30-2021, të Gjykatës së Apelit 

të Juridiksionit të Përgjithshëm 

Tiranë) 

Të tjera Në disa raste të tjera gjykata shprehet se 

viktima ka dijeni për seancën gjyqësore por 

nuk është paraqitur, pa specifikuar mënyrën 

e njoftimit të viktimës. Gjykimi ka vijuar në 

mungesë të viktimës në çështjet e 

mëposhtme: 

- “Ngacmimi seksual (neni 108/a i 

Kodit Penal);, Neni 108/a/2 KP” (shih 

vendimet nr. 50503-01581-30-2023, 

nr. 50503-00158-30-2023, nr. 50503-

02380-30-2022, të Gjykatës së Apelit 

të Juridiksionit të Përgjithshëm 

Tiranë) 

- Marrëdhënie seksuale ose 

homoseksuale me dhunë me të mitur 

të moshës 14-18 vjeç (neni 101 i 

Kodit Penal);, Përndjekja (neni 121/a 

i Kodit Penal);, Neni 101/1; Neni 

121/a/2 (shih vendimin nr. 55000-

00335-30-2021, të Gjykatës së Apelit 

të Juridiksionit të Përgjithshëm 

Tiranë) 

Edhe për këtë element procedural të monitoruar vërehet mungesa e një qasje të 

unifikuar, që do të kërkonte standardizim nga ana e gjykatave. Njoftimi i viktimës mund 

të sjellë pasoja që lidhen me cenimin e të së drejtës për pjesëmarrje në proces, shtimin e 

ankimeve për shkelje të të drejtave procedurale të viktimës, ndikimin në dëmshpërblim, 

mbrojtje dhe rehabilitim.  

Njoftimi i vendimit përfundimtar tek viktima  

 

Në asnjë nga vendimet e monitoruara dhe analizuara nuk është reflektuar nëse është bërë 

njoftimi i rregullt i vendimit përfundimtar te viktima.  

 

A është bërë njoftimi i rregullt i vendimit përfundimtar tek 

viktima? 

Nr. 

N/A 88 

Total 88 

 

Shërbimet e mbështetjes për viktimën dhe për rehabilitimin e saj 

A ka të dhëna në vendimin përfundimtar në lidhje me 

shërbimet e mbështetjes për viktimën? Po për rehabilitimin 

e saj? 

Nr. 

Po 6 

N/A 6 

Jo 76 

Total 88 

 

Vetëm në 7% të rasteve gjykatat kanë zbatuar në praktikë të drejtën e viktimës për mbështetje. 

Vetëm në një numër të kufizuar rastesh viktimat kanë pasur akses real në shërbime, kryesisht 

përmes OJF-ve. Megjithatë aksesi në shërbime mbetet i vogël. Shërbimet e ofruara përfshijnë 

kujdes shëndetësor, mbështetje emocionale, juridike dhe sociale. Ka raste pozitive të 

bashkëpunimit me institucione publike (bashki, qendra shëndetësore, QSUT, PMF) dhe 

organizata joqeveritare si Qendra “Të Ndryshëm e të Barabartë” dhe Qendra “Lilium”. Këto 

raste përfaqësojnë shembuj pozitivë të bashkëpunimit ndërinstitucional, por tregojnë edhe se 

ky bashkëpunim nuk është ende praktikë e qëndrueshme në të gjitha gjykatat. Këto raste 

dëshmojnë se mekanizmat e referimit vendorë dhe OJF-të janë shtylla kryesore e mbështetjes 

reale për viktimat. Nisur nga numri shumë i ulët i rasteve të evidentuara, theksojmë se gjykatat 

duhet të përfshijnë sistematikisht në vendime detyrimin për referim dhe rehabilitim në 

dispozitivin e vendimit gjyqësor, në përputhje me Konventën e Stambollit (nenet 20–25).  

 

Shërbimet e mbështetjes dhe rehabilitimit për të pandehurin  

 

Në vendimet e monitoruara nuk përmenden shërbimet e mbështetjes dhe rehabilitimit për të 

pandehurin.  

 

A ka të dhëna në vendimin përfundimtar në lidhje me shërbimet 

e mbështetjes dhe rehabilitimit për të pandehurin? 

Nr. 

Jo 10 

N/A 78 

Total 88 

 

  

6
6

76

A ka të dhëna në vendimin përfundimtar në 
lidhje me shërbimet e mbështetjes për 
viktimën? Po për rehabilitimin e saj?

Po N/A Jo

Vendimmarrja e gjykatës dhe tendenca në dënime 

Të dhënat e monitoruara mbi vendimet përfundimtare të gjykatave pjesë e këtij raporti tregojnë 

një tendencë të fortë drejt konfirmimit të vendimeve të shkallës së parë. Konkretisht, në 65 

raste apo në 74% të vendimeve të monitoruara, gjykata ka lënë në fuqi vendimin penal të dhënë 

më herët. Kjo tregon se niveli i përdorimit të standardeve të gjykatës së Apelit nga gjykatat e 

shkallës së parë është i lartë dhe vendimet konfirmohen prej gjykatës më të lartë. 

Në disa çështje, Apeli ka ndërhyrë duke bërë një rivlerësim te dënimit penal (ulje e dënimit në 

1/3), rikualifikim te veprës penale, pezullim i ekzekutimit të dënimit për të miturit në konflikt 

me ligjin, heqjen e aplikimit të nenit 59, pushim i akuzës. Kryesisht vihet re një tendencë e 

uljes së masës së dënimit nga gjykata e apelit.  

Gjithashtu ka raste të kufizuara të ndryshimit të vendimit të shkallës së parë nga gjykata e 

apelit, ku vetëm 4 çështje janë ndryshuar në drejtim të deklarimit fajtor të të pandehurit, ndërsa 

në raste shumë të rralla gjykata ka urdhëruar kthimin e akteve për hetime të mëtejshme (1) ose 

ka prishur vendimin dhe ka urdhëruar rigjykimin e çështjes. (1).  

 

Vendimmarrja e gjykatës, sipas dispozitivit të vendimit 

përfundimtar. 

Nr. 

Deklarim Fajtor të të pandehurit 7 

Deklarimin e pafajshëm të të pandehurit 1 

Lënia në fuqi e vendimit penal të gjykatës së shkallës së parë 65 

Mospranim ankimi të paraqitur nga i pandehuri 6 

Mospranimin për shkak të heqjes dorë nga ankimi të të 

pandehurit  2 

Ndryshimin e vendimit të gjykatës së shkallës së parë. 

Deklarimin fajtor të të pandehurit 4 

Ndryshimin e vendimit të gjykatës së shkallës së parë. Kthimin e 

akteve prokurorit dhe vijimin e hetimeve 1 

Prishjen e vendimit dhe dërgimin e çështjes për rigjykim me 

tjetër gjykues 1 

Prishjen e vendimit penal të gjykatës së shkallës së parë dhe 

pushimin e akuzës 1 

Total 88 

Referuar Raportit të Prokurorisë së Përgjithshme për Kriminalitetin 2024 rezulton se për  

grupveprat penale “Krimet  seksuale”, Seksioni VI, Kreu III”, për vitin 2024 janë regjistruar 

161 procedime penale, me 87 të pandehur ose me rritje 29,84 % të procedimeve dhe me rritje  

26,09  %  të  pandehurve  të  regjistruar  krahasuar  me  vitin  2023.  Janë  dërguar  për  gjykim  

81 procedime  me 85 të  pandehur, ose me  rritje  52,83  %  të  procedimeve  dhe  rritje  46,55  

%  të  të pandehurve të dërguar për gjykim, në krahasim me vitin 2023.  Kërkesat e prokurorit 

lidhur me masat e sigurimit për persona që kanë kryer krime seksuale janë të ashpra, ku të 

gjitha kërkesat janë për masa sigurimi me arrest. E  njëjta  politikë  vërehet  edhe  në  lidhje  

me  kërkesat  për  caktimin  e  dënimit,  për  të  pandehurit  e akuzuar për këto krime. Kështu, 

85,94 % e kërkesave janë për caktimin e dënimit me burg dhe vetëm 14,06 % për caktimin e 

alternativave të dënimit me burg.  

 

Sipas vjetarit statistikor të publikuar nga Ministria e Drejtësisë për vitin 2024 vihet re se, për 

grupveprat penale “Krimet Seksuale”  janë gjykuar në gjykatat e shkallëve të para 68 çështje 

që përfshijnë 9 nene ( nenet 100-108). Grupveprat penale “Krimet Seksuale” dhe të dhënat e 

gjykimit të tyre nga gjykatat e shkallëve të para paraqiten në tabelën më poshtë:  

 

 

Neni i KP Figura e veprës 

penale 

çështje Vepra Dënuar 

100/1 Marrëdhënie 

seksuale ose 

homoseksuale 

me të mitur 

15 17 10 

100/2 Marrëdhënie 

seksuale ose 

homoseksuale 

me të mitur 

10 14 5 

7

1

65

6

2

4

1

1

1

0 10 20 30 40 50 60 70

Deklarim Fajtor te te pandehurit

Deklarimin e pafajshem te te pandehurit

Lënia në fuqi e vendimit penal të gjykatës…

Mospranim ankimi te paraqitur nga i…

Mospranimin për shkak të heqjes dorë nga…

Ndryshimin e vendimit të gjykatës së…

Ndryshimin e vendimit të gjykatës së…

Prishjen e vendimit dhe dergimin e ceshtjes…

Prishjen e vendimit penal të gjykatës së…

Vendimmarrja e gjykatës, sipas dispozitivit të 
vendimit përfundimtar.

101/1,2 Marrëdhënie 

seksuale ose 

homoseksuale 

me dhunë me të 

mitur 14-18 vjeç 

17 22 18 

101/3 Marrëdhënie 

seksuale ose 

homoseksuale 

me dhunë me të 

mitur 14-18 vjeç 

3 4 0 

102 Marrëdhënie 

seksuale me 

dhunë me të 

rritura 

8 10 14 

102/a Marrëdhënie 

homoseksuale 

me dhunë me të 

rritur 

2 2 0 

106 Marrëdhënie 

seksuale ose 

homosekuale 

me persona ne 

gjini ose 

nenkujdestari  

2 2 2 

108 Vepra te 

turpshme 

11 11 16 

  

Gjatë vitit 2024 janë dënuar gjithsej 65 persona për Krime Seksuale nga gjykatat e shkallës së 

parë.  

 

Neni i KP Me gjobë Deri 2 vjet 2-5 vjet 5-10 vjet 10-25 vjet Burgim i 

përjetshëm 

100/1 1 3 3 3 0 0 

100/2 0 0 1 0 4 0 

101/1,2 0 0 3 12 3 0 

102 0 2 5 5 2 0 

106 0 0 2 0 0 0 

108 3 7 6 0 0 0 

 

Ajo çka vihet re nga analiza e të dhënave të paraqitura në “Vjetarin Statistikor 2024” është se 

shumica e krimeve seksuale të gjykuara (77%), lidhen me viktima të mitura; ka një normë 

shumë të lartë dënimi (96%)  të rasteve dhe se dënimet dominohen nga 2–10 vite burg, me pak 

raste të dënimeve të rënda, por edhe të aplikimit të gjobës.  

Në vijim, analiza sjell në vëmendje tendencat e dënimeve sipas kategorive të veprave penale 

në vendimmarrjen e gjykatave objekt monitorimi të këtij raporti.   

 

Neni 100 “”Marrëdhënie seksuale ose 

homoseksuale me të mitur” 

Vërehet se dënimet për këtë krim seksual 

janë mesatarisht të moderuara, me fokus më 

shumë te ndëshkimi penal sesa rehabilitimi i 

viktimës. Dënimet për nenin 100 variojnë 

nga 4 vjet e 8 muaj deri në 25 vite, me një 

mesatare prej rreth 9–10 vjetësh burgim 

efektiv. Rreth gjysma e rasteve përfitojnë ulje 

prej ⅓ për shkak të gjykimit të shkurtuar 

(neni 406 KPP). Rastet e kombinuara me 

nenin 106 (kujdestaria) apo rrethana 

rënduese të tjera arrijnë deri në 15–25 vite 

burg. Ulja drastike e masës së dënimit 

gjendet rrallë, por gjykatat përdorin 

ndryshimin e kualifikimit si instrument 

proporcionalizimi. Zbatimi i gjykimit të 

shkurtuar është shumë i zakonshëm në 

shkallë të parë, çka tregon pranimin e fajit si 

strategji mbrojtjeje për të ulur dënimin. 

Rastet me dënime maksimale (15–25 vite) 

lidhen me dhunë fizike të provuar, viktima 

shumë të reja ose autorë në pozita 

pushteti/kujdestarie.  

Neni 101  “Marrëdhënie  seksuale  ose  

homoseksuale  me  dhunë  me  të mitur  të  

moshës  14-18  vjeç” 

Vërehet se shkalla mesatare e dënimit varion 

nga 2 deri në 12 vite burgim, me raste të 

veçanta deri në 15 vite, varësisht nga mosha 

e viktimës, marrëdhënia e të pandehurit me 

viktimën, prania e elementeve të përsëritjes 

ose abuzimit të besimit, bashkimi me vepra të 

tjera (p.sh. neni 121 për përndjekje). 

Kryesisht gjatë gjykimit në shkallë të parë 

vërehet tendencë e qërndrueshme drejt uljes 

së dënimeve nëse ka pranim faji dhe gjykim 

të shkurtuar, mungon dhuna e drejtpërdrejtë 

fizike, apo ka rrethana familjare apo sociale 

lehtësuese. Pezullim i ekzekutimit të dënimit 

tregon qasje qasje rehabilituese ndaj të 

miturve në konflikt me ligjin, duke aplikuar 

nenin 59 të KP. Rritja e dërnimit nër apel 

vërehet në raste të rralla, por që tregojnë 

ndërhyrje të Gjykatës së Apelit për korrigjim 

të individualizimit penal. 

Neni 102 “Marrëdhënie seksuale me dhunë 

me të mitura” 

 

Mesatarja e dënimeve për nenin 102 (kur 

viktima është e mitur) varion ndërmjet 3–6 

vjet burgim efektiv, me raste ekstreme deri në 

8 vjet. Gjykimet e shkurtuara janë të 

pranishme në pothuajse të gjitha rastet, duke 

sjellë ulje automatike prej ⅓. Problemi i 

konstatuar në lidhje me dënimet reale është 

se pas zbatimit të këtij neni ato janë dukshëm 

më të ulëta sesa minimumet që parashikon 

dispozita penale. vlen të theksohen si 

praktika të mira rastet kur Gjykata e Apelit ka 

ndërhyrë për rritje të dënimit, duke theksuar 

se nuk është individualizuar drejt masa në 

raport me rrezikshmërinë e veprës dhe të 

miturën si viktimë. 

Neni 103 “Marrëdhënie  seksuale  ose  

homoseksuale  me  persona  të pazotë për t’u 

mbrojtur” 

 

Masa e dënimeve për këtë vepër penale 

varion nga 3 deri në 8 vjet burgim. Mesatarja 

është rreth 4–5 vjet, pra dukshëm në kufijtë 

minimalë të dënimit. Vërehet mungesë 

standardizimi në individualizimin e dënimit, 

dhe ndonjëherë nënvlerësim të 

cenueshmërisë së viktimës. Në të gjitha rastet 

është aplikuar gjykimi i shkurtuar gjatë 

gjykimit në shkallë të parë dhe vetëm në një 

rast në gjykatën e Apelit, duke  sjellë ulje 

automatike prej ⅓ të dënimit. Në vepra që 

prekin integritetin seksual të personave të 

pambrojtur, një ulje mekanike e dënimit bie 

në kundërshtim me standardet 

ndërkombëtare për proporcionalitetin dhe 

parandalimin efektiv. Si një praktikë e mirë 

mbetet mospranimi i kërkesave për 

pezullimin e ekzekutimit të vendimit, çka 

tregon se gjykatat e konsiderojnë veprën me 

rrezikshmëri të lartë shoqërore. Gjykata e 

apelit në disa raste ka zbutur dënimet, por 

gjithmonë duke ruajtur natyrën efektive të 

dënimit (pa kthim në masa alternative).  

Neni 106 “Marrëdhënie seksuale me persona 

në gjini”  

 

Nga analiza e 2 vendimeve të monitoruara 

konstatohet mosaplikimi i rrethanave 

lehtësuese të veçanta. Kjo nënkupton që 

gjykatat ruajnë standard të qëndrueshëm 

dënimi, pa tendenca për zbutje të 

pajustifikuar. Në lidhje me gjykimin e 

shkurtuar, vërehet se në të dy rastet, ulja me 

⅓ është rezultat i procedurës së gjykimit të 

shkurtuar, jo i ndonjë rrethane të veçantë.  

Kjo praktikë tregon se përfitimi procedural 

është bërë i zakonshëm në rastet seksuale, 

pavarësisht natyrës së rëndë të veprës. 

Neni 108 “Vepra të turpshme” Dënimet variojnë nga 2 vjet e 4 muaj deri në 

5 vjet e 6 muaj, kurse mesatarja e dënimit 

lëviz rreth 3–4 vjet burg, pas uljes me ⅓ nga 

gjykimi i shkurtuar. Politika ndëshkimore në 

rastet e “veprave të turpshme” mbetet 

mesatare, me dënime që zakonisht zbresin 

për shkak të procedurës së gjykimit të 

shkurtuar. Kjo qasje ngre dyshime nëse 

dënimi ruan efektin parandalues dhe edukues 

të dënimit. Në një rast  rritja e dënimit në apel 

është justifikuar me nevojën për efekt 

parandalues shoqëror.  

Neni 108/a “Ngacmimi seksual”  Për raste me ngjashmëri faktike ka një luhatje 

të dënimeve nga 1,6 deri në 5 vjet. Mesatarja 

e dënimit (pas uljes me ⅓ nga gjykimi i 

shkurtuar kryesisht gjatë shqyrtimit të 

çështjes në shkallë të parë) është rreth 2.5 – 

3.5 vjet burgim. Dominimi i gjykimit të 

shkurtuar në shumicën e vendimeve ka sjellë 

që të pandehurit të përfitojnë ulje automatike 

prej ⅓, duke ndikuar në zbutjen efektive të 

ndëshkimit. Vërehet një tendencë nga ana e 

gjykatave që të trajtojnë ngacmimin seksual 

si vepër më e lehtë se abuzimi seksual, çka 

reflekton në dënime të moderuara. Gjykimi i 

shkurtuar duhet të vlerësohet më kritikisht në 

veprat me natyrë seksuale, pasi dëmton 

efektin parandalues. Përfshirja e viktimave të 

mitura përbën element rëndues që ndikon 

dukshëm në rritjen e dënimit. Edhe për këtë 

vepër penale Gjykata e apelit shpesh ndërhyn 

për korrigjim të individualizimit dhe zbatimit 

të rrethanave lehtësuese. Në një rast gjykata 

e ka ndryshuar vendimin duke e deklaruar 

fajtor të pandehurin, i cili ishte deklaruar i 

pafajshëm nga gjykata e shkallës së parë.  

Neni 121/a  “Përndjekja” 

 

Dënimet variojnë nga 9 muaj deri në 4 vjet 

burgim. Mesatarja e dënimeve është rreth 2 

vjet burgim, shpesh me ulje ⅓ për gjykim të 

shkurtuar. Vetëm një rast ka dënim 4 vjet, çka 

tregon se dënimet maksimale aplikohen 

rrallë, vetëm për raste të rënda (përsëritje, 

viktima të mitura, apo dhunë fizike). Në 

lidhje me zbatimin e nenit 59 (pezullimi i 

ekzekutimit) rezulton se rreth 30% të rasteve 

të analizuara përfshijnë kërkesa për pezullim 

të ekzekutimit të dënimit. Në një numër të 

kufizuar vendimesh, gjykatat e pranojnë, 

kurse në raste të tjera më të shpeshta në 

numër kërkesa rrëzohet për shkak të 

rrezikshmërisë së lartë të përsëritjes dhe 

ndikimit te viktima. Pothuajse në të gjitha 

rastet është aplikuar ulja ⅓ për shkak të 

gjykimit të shkurtuar. Kjo e ka ulur ndjeshëm 

masën efektive të dënimeve, duke ndikuar 

edhe efektin parandalues të dispozitës, 

veçanërisht në rastet e përsëritura.  

 

Në vendimet e gjykatave të shkallës së parë vërehet një shkallë dënimesh që variojnë nga masa 

të lehta deri te dënime të rënda, në varësi të rrethanave dhe kategorisë së viktimës. Në Gjykatën 

e Lezhës janë dhënë vendime për vepra të tilla si përndjekja dhe ngacmimi seksual, ku dënimet 

kanë qenë kryesisht me burgim, përfshirë edhe aplikimin e uljes me 1/3 të dënimit dhe 

pezullimin e ekzekutimit në një rast të përndjekjes. Për veprat më të rënda – marrëdhënie 

seksuale ose homoseksuale me dhunë ndaj të miturve 14–18 vjeç, si dhe kur ato janë kryer nga 

persona në marrëdhënie kujdestarie ose në marrëdhënie varësie me viktimën – janë dhënë 

dënime më të ashpra që variojnë nga 6 deri në 8 vite burgim, pas uljes së dënimit me 1/3.  

 

Ndërkohë, në Gjykatën e Sarandës, evidentohet një rast i vetëm me dënim të lartë: një vendim 

për 20 vite burgim (me ulje 1/3) për marrëdhënie seksuale ose homoseksuale me dhunë ndaj të 

miturit 14–18 vjeç. Po ashtu, është regjistruar edhe një vendim deklarimi pafajësie, duke 

treguar se jo të gjitha çështjet përfundojnë me dënim. 

 

 

Kohëzgjatja e procesit gjyqësor që nga data e regjistrimit të çështjes në gjykatë deri në 

datën e dhënies së vendimit përfundimtar 

 

Sa ka zgjatur procesi gjyqësor që nga data e regjistrimit të 

çështjes në gjykatë deri në datën e dhënies së vendimit 

përfundimtar? 

Nr. 

0-2 muaj 11 

2-6 muaj 43 

6-12 muaj 20 

12-18 muaj 5 

18-24 muaj 4 

mbi 24 muaj 1 

n/a 4 

Grand Total 88 

Analiza e të dhënave mbi kohëzgjatjen e proceseve gjyqësore pjesë e këtij monitorimi tregon 

se shumica dërrmuese e çështjeve janë trajtuar brenda një afati kohor të arsyeshëm. 

Konkretisht, 61 % e çështjeve janë përfunduar brenda 2–6 muajve nga regjistrimi i tyre në 

gjykatë, ndërsa 23% e proceseve janë përmbyllur brenda një viti. Nga ana tjetër, rreth 11.36% 

e çështjeve kanë qenë më të gjata se një vit, çka sinjalizon nevojën për të analizuar 

shkaqet e vonesave në këto situata, veçanërisht sa i takon menaxhimit të faktorëve 

proceduralë që kanë sjellë vonesa në gjykim.  

 

V. Përfundime e Rekomandime 

Përfundim  

Analiza e gjetjeve kryesore mbi vendimet gjyqësore për çështjet e krimeve seksuale tregon se, 

megjithëse gjykatat në shumicën e rasteve kanë treguar profesionalizëm në arsyetimin dhe 

administrimin e provave, mbrojtja e të drejtave dhe të dhënave të viktimave – veçanërisht të të 

miturve – paraqet mundësi për përmirësim. Konsolidimi i praktikës gjyqësore kërkon ndërhyrje 

institucionale dhe shoqërore me veprime konkrete, të qëndrueshme dhe të drejtuara drejt 

forcimit të mekanizmave të mbrojtjes së viktimave, standardizimit të administrimit të provave 

shkencore dhe unifikimit të standardeve në vendimmarrje. Nëse këto sfida trajtohen në mënyrë 

të plotë dhe të koordinuar, sistemi gjyqësor do të jetë më i aftë të garantojë mbrojtje efektive 

dhe trajtim me dinjitet për të gjitha viktimat. 

- Standardizimi i vendimeve gjyqësore  

 

Vendimet e gjykatave të përfshijnë një seksion të posaçëm ku të vlerësohen në mënyrë të ndarë: 

 

- Identiteti dhe të dhënat për viktimën.  

 

11

43

20

5
414

88

Sa ka zgjatur procesi gjyqësor që nga data e 
regjistrimit të çështjes në gjykatë deri në datën e 

dhënies së vendimit përfundimtar?

0-2 muaj 2-6 muaj 6-12 muaj 12-18 muaj

18-24 muaj mbi 24 muaj n/a Grand Total

• Standardizimi i gjeneraliteteve për të pandehurin dhe viktimat.  

 

• Anonimizim i plotë i gjeneraliteteve të viktimave, kujdestarëve të viktimave të mitur 

apo personave në gjini me ta, fëmijëve, informacioneve lokalizuese dhe çdo personi 

dhe të  dhëne që mund të identifikohet nga konteksti dhe të rrezikojë riviktimizimin.  

• Përjashtim nga publikimi i detajeve mjekësore, diagnozave ose përshkrimeve të 

ekspertimeve, përveçse kur janë absolutisht të domosdoshme për arsyetimin ligjor. 

 

• Balancim i barabartë i mbrojtjes së të dhënave midis viktimës dhe të pandehurit. 

 

- Raportimi i pasojave të dhunës seksuale ndaj viktimës. 

• Pasojat fizike; 

• Pasojat psikologjike; 

• Pasojat sociale dhe ekonomike; 

• Ndikimi tek familja dhe komuniteti. 

 

- Raportimi në vendimin përfundimtar i vendimeve të ndërmjetme ose masave të 

ndërmarra.  

- Gjykata duhet të shprehet në vendimin përfundimtar në lidhje me  vendimet  

e ndërmjetme që ajo ka marrë gjatë procesit, p.sh.,: 

• zhvillimi i gjykimit me dyer të mbyllura,  

• vendime në lidhje me përfaqësimin e  viktimës me avokat,  

• disponimi i padisë civile në procesin penal,  

• rikualifikimi i veprës penale,  

• forma e njoftimit të viktimës,  

• detyrat për institucionet në lidhje me shërbimet e mbështetjes, 

• vendime/masa për vlerësimin e pasojave të dhunës së ushtruar, 

• vendime/masa për rehabilitimin e viktimës e të pandehurit. 

• Vendime për kujdestarinë nëse ka, etj. 

• Vendimi duhet të pasqyrojë edhe njoftimin e viktimës me vendimin përfundimtar, si 

dhe detyra për institucionet përgjegjëse për njoftimin dhe informimin e viktimës pas 

përfundimit të procesit penal.  

 

- Integrimi i ekspertizës ndërdisiplinare në vendim.  

● Gjykatat duhet të vlerësojnë gjatë arsyetimit të vendimit raportet e ekspertëve 

si pjesë integrale të arsyetimit për dënimin dhe për përcaktimin e 

dëmshpërblimit civil. 

● Vlerësimi psiko-social i kryer nga profesionistë të certifikuar (psikologë, 

punonjës socialë, mjekë ligjorë) duhet të përfshijë, jo vetëm konstatimet e 

momentit, por edhe efektet afatgjata tek viktima, nëse kjo është e mundur sipas 

arritjeve shkencore përkatëse. 

● Rritje e përdorimit të teknikave miqësore për dëgjimin e viktimës;  

● shmangia e ballafaqimit, pasi rrit rrezikun e riviktimizimit duke siguruar një 

balancim të mbrojtjes së të drejtave të viktimës dhe të pandehurit. 

-Arsyetimi i vendimeve në mënyrë të plotë.  

• Vendimet të jenë të arsyetuara, të qarta e të kuptueshme. 

• Arsyetimi të shpjegojë bazën ligjore të zbatuar, përfshirë aktet ndërkombëtare që 

referohen në vendim. 

• Arsyetimi mund të zhvillojë dialogun gjyqësor me vendime të gjykatave të tjera nëse 

është rasti.  

• Rikualifikimi i veprës penale paraqitet i arsyetuar në vendim.  

• Gjykata të pasqyrojë në arsyetimin e vendimit gjyqësor, argumentet për zbatimin e 

rrethanave lehtësuese ose rënduese. 

• Kufizimi i përdorimit të rrethanave lehtësuese të papërshtatshme (si pendesa formale, 

mosha e re, statusi familjar, apo marrëdhëniet e normalizuara me viktimën), pasi ato 

bien ndesh me standardet ndërkombëtare të mbrojtjes së viktimave. 

 

- Përcaktimi i mekanizmave për ndjekjen e situatës së viktimës gjatë dhe pas 

përfundimit të procesit penal. 

• Gjykatat marrin parasysh nevojën për rehabilitim të viktimës.  

• Gjykatat vendosin për dëmshpërblim moral dhe material, nëse paraqitet padi civile 

në procesin penal, derisa nuk ka filluar shqyrtimi gjyqësor.  

• Prokurori ka detyrë të përcaktojë masat për mbështetjen e viktimave të dhunës 

seksuale (mjekësore, psikologjike, sociale, strehimore, etj.) në fazën e hetimit.  

• Ka nevojë të standardizohet bashkëpunimi i Prokurorit me oficerët e policisë 

gjyqësore, koordinatorët e viktimave dhe të tretët që japin shërbime në këtë fushë.  

• Prokurori informon viktimën për të drejtat, përfshirë edhe të drejtën për të kërkuar 

shpërblimin e dëmit dhe përfshin në fashikullin e dosjes kërkesëpadinë e paraqitur 

nga viktima në fazën e hetimeve.  

• Rritet bashkëpunimi i gjykatave dhe prokurorive me mekanizmin vendor të 

referimit kundër dhunës ndaj grave, shërbimet sociale dhe organizatat e 

specializuara për ndihmë psiko-sociale, shëndetësore, mbështetje ekonomike ose 

strehimore dhe rikthim në shoqëri si për viktimën, ashtu edhe për autorin e veprës 

penale. 

• Specializimi dhe rritja profesionale e avokatëve kryesisht.  

• Në bashkëpunim me Dhomën Kombëtare të Avokatisë, krijimi i listave të avokatëve 

kryesisht, me specializim përkatës në krimet seksuale, dhunën me bazë gjinore apo 

viktimën e mitur, duke rritur kështu mundësinë e përfaqësimit ligjor të specializuar 

të viktimës. Gjatë caktimit të mbrojtësit kryesisht, gjykata të ketë parasysh këto 

lista.  

• Parashikohet krijimi i fondeve të posaçme për viktimat e dhunës seksuale, që do të 

siguronte mbështetje të menjëhershme. 

• Parashikohet krijimi i mekanizmave ligjore për informimin e viktimës edhe pas 

përfundimit të procesit penal. (Drejtoria e burgjeve, Policia e Shtetit). 

- Përmirësimi i statistikave dhe monitorimit të rasteve 

● Krijohen të dhëna të detajuara për viktimat e dhunës seksuale, pasojat e raportuara, 

masat e marra dhe për rehabilitimin e viktimave të dhunës seksuale. 

● Këshilli i Lartë Gjyqësor, Prokuroria e Përgjithshme dhe Ministria e Drejtësisë 

përfshijnë në raportet vjetore analitike edhe mënyrën se si trajtohen viktimat gjatë dhe 

pas procesit penal, si dhe pasojat e dhunës seksuale në praktikë. 

 

- Zhvillimi i trajnimeve me fokus rritjen e ndjeshmërisë gjinore dhe psikologjike të 

trupës gjykuese dhe palëve të tjera në procesin gjyqësor.  

Gjyqtarët, prokurorët, avokatët, oficerët e policisë gjyqësore dhe koordinatorët e viktimave 

të marrin trajnim të vazhdueshëm në fushën e:  

○ dhunës me bazë gjinore dhe ndjeshmërisë ndaj traumës,  

○ njohjes dhe adresimit të riviktimizimit. Kjo do të shmangte interpretimet e 

gabuara të sjelljes së viktimës dhe minimizimit të dhunës seksuale, duke e 

trajtuar atë si “konflikt mes palëve”. 

○ Procedurave miqësore për viktimën, me qëllim mosrivendosjen nën stres 

psikologjik nga pyetjet e përsëritura, ballafaqimi me autorin apo vlerësime 

paragjykuese.  

○ Mbështetja psiko-sociale gjatë gjithë procesit, përfshirë fazën e apelimit, mbetet 

thelbësore. 

 

● Trajnime të detyrueshme për avokatët, duke siguruar specializimin e tyre.  

● Rritja e bashkëpunimit dhe forcimi i rolit të Ndihmës Juridike Falas duke siguruar 

mbrojtje falas e të specializuar për viktimën e dhunës seksuale.  

 

● Hartimi i një Manuali për gjuhën e ndjeshme dhe mosdiskriminuese në vendimet 

gjyqësore, sipas standardeve të Konventës së Stambollit dhe rekomandimeve të 

Komitetit GREVIO. 

● Krijimi i një baze të dhënash e unifikuar e vendimeve model apo vendimeve të 

GJEDNJ-së, për konsultim nga gjyqtarët dhe ndihmësit ligjorë. 

5: Bashkëpunimi me shoqërinë civile  

● Rritja e bashkëpunimit të gjykatave me OSHC-të që sigurojnë ndihmë juridike falas të 

specializuar, ndihmë psiko-sociale, mbështetje ekonomike dhe rikthim në shoqëri si për 

viktimën ashtu edhe për autorin e veprës penale. 

● Zhvillimi i fushatave për avokimin dhe informimin e viktimave mbi të drejtat e tyre 

procedurale duke hartuar materiale informuese të thjeshtuara dhe të aksesueshme qoftë 

edhe nëpërmjet gjykatës ose prokurorisë.  

● Monitorimi i praktikës gjyqësore dhe publikimi periodik i raporteve. Ndjekja e rregullt 

e vendimeve për krimet seksuale për të identifikuar tendencat, boshllëqet dhe progresin 

institucional. 

● Programe edukimi për të rinjtë, prindërit dhe shkollat mbi sigurinë seksuale, raportimin, 

dhe shenjat e abuzimit. Bashkëpunimi me gjykatat për këtë qëllim.  

 

VI. Vendime gjyqësore të monitoruara:  

 

Nr. Rendor 1. Gjykata që ka dhënë 
vendimin 

2. Numri i çështjes  
 
[vendoset nr. i gjatë, 16 
shifror] 

3. Data e vendimit të 
monitoruar 
 
[Data/Muaji/Viti] 

1 Gjykata e Apelit e Juridiksionit 
të Përgjithshëm 

52602-00097-30-2020 8/7/2020 

2 Gjykata e Apelit e Juridiksionit 
të Përgjithshëm 

52604-04759-30-2023 16/04/2024 

3 Gjykata e Apelit e Juridiksionit 
të Përgjithshëm 

52602-00255-30-2021-R 30/05/2024 

4 Gjykata e Apelit Durrës 52604-00534-10-2020 27/10/2020 

5 Gjykata e Apelit e Juridiksionit 
të Përgjithshëm 

52602-00520-30-2021 10/3/2021 

6 Gjykata e Apelit Durrës 52602-00906-10-2020 25/02/2021 

7 Gjykata e Apelit e Juridiksionit 
të Përgjithshëm 

52602-00985-30-2020 2/12/2020 

8 Gjykata e Apelit e Juridiksionit 
të Përgjithshëm 

52601-02661-30-2023 11/7/2023 

9 Gjykata e Apelit e Juridiksionit 
të Përgjithshëm 

52601-02739-30-2024 1/10/2024 

10 Gjykata e Apelit e Juridiksionit 
të Përgjithshëm 

52601-05971-30-2023 17/07/2024 

11 Gjykata e Apelit e Juridiksionit 
të Përgjithshëm 

52602-01767-30-2024 19/09/2024 

12 Gjykata e Apelit e Juridiksionit 
të Përgjithshëm 

52602-01168-30-2020 14/02/2022 

13 Gjykata e Apelit e Juridiksionit 
të Përgjithshëm 

55000-00063-30-2021 7/7/2021 

14 Gjykata e Apelit e Juridiksionit 
të Përgjithshëm 

52602-00255-30-2021 2/11/2021 

15 Gjykata e Apelit e Juridiksionit 
të Përgjithshëm 

52602-02601-30-2020 7/7/2021 

16 Gjykata e Apelit Gjirokaster 52601-00083-20-2022 6/4/2023 

17 Gjykata e Apelit e Juridiksionit 
të Përgjithshëm 

55334-01725-30-2023 12/10/2023 

18 Gjykata e Apelit e Juridiksionit 
të Përgjithshëm 

55334-01731-30-2023 11/7/2023 

19 Gjykata e Apelit e Juridiksionit 
të Përgjithshëm 

52601-05046-30-2023 29/02/2024 

20 Gjykata e Apelit e Juridiksionit 
të Përgjithshëm 

52601-05484-30-2023 11/6/2024 

21 Gjykata e Apelit e Juridiksionit 
të Përgjithshëm 

71113-02867-30-2024 22/10/2024 

22 Gjykata e Apelit e Juridiksionit 
të Përgjithshëm 

52605-02542-30-2024 21/11/2024 

23 Gjykata e Apelit e Juridiksionit 
të Përgjithshëm 

50506-05872-30-2024 12/12/2024 

24 Gjykata e Apelit e Juridiksionit 
të Përgjithshëm 

52605-02097-30-2025 24/06/2024 

25 Gjykata e Apelit e Juridiksionit 
të Përgjithshëm 

50503-01626-30-2021 2/2/2022 

26 Gjykata e Apelit e Juridiksionit 
të Përgjithshëm 

50503-00960-30-2021 26/04/2023 

27 Gjykata e Apelit e Juridiksionit 
të Përgjithshëm 

52603-01842-30-2021 13/07/2023 

28 Gjykata e Apelit e Juridiksionit 
të Përgjithshëm 

55000-01061-30-2020 10/3/2021 

29 Gjykata e Apelit e Juridiksionit 
të Përgjithshëm 

5053-01385-30-2021 8/2/2022 

30 Gjykata e Apelit Durrës 52604-01116-10-2022 22/10/2024 

31 Gjykata e Apelit e Juridiksionit 
të Përgjithshëm 

50503-00685-30-2021 23/11/2021 

32 Gjykata e Apelit e Juridiksionit 
të Përgjithshëm 

52605-01298-30-2020 7/6/2021 

33 Gjykata e Apelit e Juridiksionit 
të Përgjithshëm 

52605-00732-30-2022 9/11/2022 

34 Gjykata e Apelit e Juridiksionit 
të Përgjithshëm 

52603-06657-30-2024 11/2/2025 

35 Gjykata e Apelit e Juridiksionit 
të Përgjithshëm 

71113-00119-30-2024 11/4/2024 

36 Gjykata e Apelit e Juridiksionit 
të Përgjithshëm 

50503-00555-30-2021 22/12/2021 

37 Gjykata e Apelit e Juridiksionit 
të Përgjithshëm 

71113-00067-10-2021 25/01/2021 

38 Gjykata e Apelit e Juridiksionit 
të Përgjithshëm 

52000-00901-10-2020 12/1/2021 

39 Gjykata e Apelit e Juridiksionit 
të Përgjithshëm 

52610-00556-50-2019 25/06/2021 

40 Gjykata e Apelit e Juridiksionit 
të Përgjithshëm 

52604-00409-30-2023 5/4/2023 

41 Gjykata e Apelit e Juridiksionit 
të Përgjithshëm 

50555-01045-30-2025 26/03/2025 

42 Gjykata e Apelit e Juridiksionit 
të Përgjithshëm 

50555-00935-30-2025 13/03/2025 

43 Gjykata e Apelit Durrës 52604-00217-10-2022 17/05/2022 

44 Gjykata e Apelit e Juridiksionit 
të Përgjithshëm 

50555-05152-30-2024 8/10/2024 

45 Gjykata e Apelit e Juridiksionit 
të Përgjithshëm 

52605-00642-30-2023 28/03/2023 

46 Gjykata e Apelit e Juridiksionit 
të Përgjithshëm 

52605-05486-30-2023 20/03/2024 

47 Gjykata e Apelit e Juridiksionit 
të Përgjithshëm 

50555-00294-30-2024 13/02/2024 

48 Gjykata e Apelit e Juridiksionit 
të Përgjithshëm 

50555-00854-30-2023 23/05/2023 

49 Gjykata e Apelit e Juridiksionit 
të Përgjithshëm 

79000-00484-30-2023 19/04/2023 

50 Gjykata e Apelit e Juridiksionit 
të Përgjithshëm 

50555-00362-30-2023 3/10/2023 

51 Gjykata e Apelit e Juridiksionit 
të Përgjithshëm 

70100-02519-30-2022 15/11/2023 

52 Gjykata e Apelit e Juridiksionit 
të Përgjithshëm 

50555-01293-30-2021 4/10/2022 

53 Gjykata e Apelit e Juridiksionit 
të Përgjithshëm 

52800-00102-10-2021 4/5/2021 

54 Gjykata e Apelit Durrës 52605-00685-10-2022 22/09/2022 

55 Gjykata e Apelit Korce 52603-00452-40-2020 16/07/2020 

56 Gjykata e Apelit e Juridiksionit 
të Përgjithshëm 

52608-03054-30-2024 16/09/2024 

57 Gjykata e Apelit e Juridiksionit 
të Përgjithshëm 

55000-0143930-2022 19/04/2023 

58 Gjykata e Apelit e Juridiksionit 
të Përgjithshëm 

52603-00573-10-2017-R 12/6/2024 

59 Gjykata e Apelit e Juridiksionit 
të Përgjithshëm 

52610-00707-30-2024 2/7/2024 

60 Gjykata e Apelit e Juridiksionit 
të Përgjithshëm 

71113-04820-30-2023 21/11/2023 

61 Gjykata e Shkallës së Parë e 
Juridiksionit të Përgjithshëm 
Sarandë 

52601-00239-23-2021 7/12/2021 

62 Gjykata e Shkallës së Parë e 
Juridiksionit të Përgjithshëm 
Sarandë 

52602-00576-23-2021 29/06/2022 

63 Gjykata e Shkallës së Parë e 
Juridiksionit të Përgjithshëm 
Lezhë 

71108-00085-53-2020 17/02/2020 

64 Gjykata e Shkallës së Parë e 
Juridiksionit të Përgjithshëm 
Lezhë 

71107-00155-53-2021 22/07/2021 

65 Gjykata e Shkallës së Parë e 
Juridiksionit të Përgjithshëm 
Lezhë 

71107-00124-53-2021 21/05/2021 

66 Gjykata e Shkallës së Parë e 
Juridiksionit të Përgjithshëm 
Lezhë 

52602-00139-35-2020 4/12/2020 

67 Gjykata e Shkallës së Parë e 
Juridiksionit të Përgjithshëm 
Lezhë 

52602-00345-35-2020 4/11/2020 

68 Gjykata e Apelit e Juridiksionit 
të Përgjithshëm 

50557-04497-30-2023 7/9/2023 

69 Gjykata e Apelit e Juridiksionit 
të Përgjithshëm 

52610-03262-30-2023 26/09/2023 

70 Gjykata e Apelit e Juridiksionit 
të Përgjithshëm 

71113-02668-30-2023 20/09/2023 

71 Gjykata e Apelit e Juridiksionit 
të Përgjithshëm 

55334-01726-30-2023 11/4/2023 

72 Gjykata e Apelit e Juridiksionit 
të Përgjithshëm 

55334-01738-30-2023 13/06/2023 

73 Gjykata e Apelit e Juridiksionit 
të Përgjithshëm 

52610-00947-30-2023 8/6/2023 

74 Gjykata e Apelit e Juridiksionit 
të Përgjithshëm 

71113-03854-30-2023 7/12/2023 

75 Gjykata e Apelit e Juridiksionit 
të Përgjithshëm 

71113-03286-30-2023 30/06/2023 

76 Gjykata e Apelit e Juridiksionit 
të Përgjithshëm 

50503-01581-30-2023 11/7/2023 

77 Gjykata e Apelit e Juridiksionit 
të Përgjithshëm 

71113-00952-30-2023 7/3/2023 

78 Gjykata e Apelit e Juridiksionit 
të Përgjithshëm 

71113-00938-30-2023 10/5/2023 

79 Gjykata e Apelit e Juridiksionit 
të Përgjithshëm 

50503-00158-30-2023 25/05/2023 

80 Gjykata e Apelit e Juridiksionit 
të Përgjithshëm 

50503-02380-30-2022 7/2/2023 

81 Gjykata e Apelit e Juridiksionit 
të Përgjithshëm 

50503-01510-30-2022 25/05/2023 

82 Gjykata e Apelit e Juridiksionit 
të Përgjithshëm 

50503-00876-30-2022 7/6/2022 

83 Gjykata e Apelit e Juridiksionit 
të Përgjithshëm 

50503-02086-30-2021 21/02/2022 

84 Gjykata e Apelit e Juridiksionit 
të Përgjithshëm 

71113-00488-10-2022 13/10/2022 

85 Gjykata e Apelit e Juridiksionit 
të Përgjithshëm 

55000-02337-30-2021 20/04/2022 

86 Gjykata e Apelit e Juridiksionit 
të Përgjithshëm 

50503-00984-30-2022 10/11/2022 

87 Gjykata e Apelit e Juridiksionit 
të Përgjithshëm 

55000-00335-30-2021 8/2/2022 

88 Gjykata e Apelit e Juridiksionit 
të Përgjithshëm 

52602-00953-30-2023 6/10/2023 

